
ഭാരതത്തിൽ ഒര�ൊറ്റ വർഷത്തിൽ ഒരുലക്ഷ
ത്തി ഇരുപത്തിനാലായിരത്തില്‍ അധികം 

സ്ത്രീകൾക്ക് ഗർഭാശയ കാൻസർ വരുന്നുണ്ട്.
ഏതാണ്ട് പരിപൂർണ്ണമായിത്തന്നെ വാക്‌സിനേഷൻ 
ക�ൊണ്ട് ഒഴിവാക്കാനാവുന്നവയാണിവ എന്നതാണ് 
മറ്റു പല കാൻസറുകളെയും അപേക്ഷിച്ച് ഇവയ്ക്കുള്ള 
വ്യത്യാസം. കൂടാതെ, നേരത്തേ കണ്ടുപിടിച്ചാൽ 
ഇത് പരിപൂർണ്ണമായി ചികിത്സിച്ചു മാറ്റാനും എളു
പ്പമാണ്.
ഇവയിൽ ത�ൊണ്ണൂറു ശതമാനവും കണ്ടുപിടിക്കപ്പെടു
മ്പോൾത്തന്നെ ചികിത്സിച്ചു മാറ്റാനാവാത്ത സ്ഥിതി
യിലായിരിക്കും. ഇത്തരം കാൻസറിൽ വ്യക്തിയുടെ 
ദുരിതം മിക്കവാറും മറ്റെല്ലാ കാൻസറിനെക്കാളും കൂ
ടുതലാണ്.
ഗർഭപാത്രം ശരീരത്തിന്റെ ഒരു സ്വകാര്യഭാഗ
മാണ് എന്നുള്ളതുക�ൊണ്ടുതന്നെ ഇതേപ്പറ്റി പുറത്തു 
പറയാൻ സ്ത്രീകൾ മടിക്കുന്നു. പിന്നീട് ഇവ ദുർഗ
ന്ധമുണ്ടാക്കും. അപ്പോഴാവും പലപ്പോഴും കണ്ടുപി
ടിക്കപ്പെടുന്നത്. അപ്പോഴേയ്ക്കും വൈകിപ്പോകുകയും 
ചെയ്യും. കൂടാതെ, ഈ കാൻസറിൽ മറ്റ് ഏതു കാൻ
സറിനെക്കാളും വേദന അധികമാണ്. കഠിനവേദന 
ത�ൊണ്ണൂറു ശതമാനം പേരിലും ഉണ്ടാകുന്നു എന്നാണ് 
കണക്കുകൾ കാണിക്കുന്നത്. ഇതിനു കാരണം ഗർ
ഭപാത്രത്തിന്റെ വശങ്ങളിലുള്ള ഞരമ്പുകളെ ബാ
ധിക്കുന്നതുക�ൊണ്ടാണ്. ഞരമ്പിലൂടെ ഉണ്ടാകുന്ന 
വേദന പ�ൊതുവെ ചികിത്സിച്ചു മാറ്റാൻ കൂടുതൽ ബു
ദ്ധിമുട്ടാണ്. സ്വകാര്യഭാഗത്തുണ്ടാകുന്ന വ്രണങ്ങളും 
സ്ത്രീയെന്നതിനാൽത്തന്നെ നിഷേധിക്കപ്പെടുന്ന ചി
കിത്സയും പരിഗണനയും പ്രശ്‌നത്തെ എത്രയ�ോ 
സങ്കീർണ്ണമാക്കുന്നു.
വിശ്വസിക്കാൻ പ്രയാസമുള്ള ഒരു കാര്യം, ഇവരിൽ 
41 മുതൽ 45 ശതമാനം വരെ സ്ത്രീകളെയും ജീവിത
പങ്കാളി ഉപേക്ഷിക്കുന്നു എന്നതാണ്. അധികവും 

പ�ൊതുവേ പറഞ്ഞാല്‍

ഗർഭാശയ കാൻസറും 
ദുരിതവും

കുട്ടികള�ോട�ൊപ്പം. ഉപേക്ഷിക്കപ്പെട്ടു കഴിയുമ്പോൾ 
ഒരു വരുമാനവുമില്ലാത്ത അവസ്ഥയിലായിരിക്കും 
ഇവരിൽ അധികവും. അത�ോടെ കുട്ടികളുടെ പഠി
ത്തവും ഭാവിയും തകരാറിലാവുന്നു.
താഴ്ന്ന വരുമാനക്കാരിൽ കൂടുതലാണ് ഈ ര�ോഗം കാ
ണപ്പെടുന്നത് എന്നതാണ് പരിതാപകരമായ മറ്റൊരു 
കാര്യം. ശുദ്ധജലത്തിന്റെ അഭാവം, വീട്ടിൽ സ്വകാര്യ
തയില്ലായ്മ, സാനിറ്ററി പാഡ് പ�ോലെയുള്ള കവചങ്ങ
ളുടെ അഭാവം ഇവയ�ൊക്കെ ഇതിനു കാരണമാകാം. 
സ്വാഭാവികമായും അപ്പോൾ ചികിത്സ വൈകുകയ�ോ 
അല്ലെങ്കിൽ നിഷേധിക്കപ്പെടുകയ�ോ ചെയ്യും.
ഭാരതത്തിലെ മാത്രം പ്രശ്‌നമല്ല. ല�ോകജനതയുടെ 
എൺപത്തിയാറ് ശതമാനവും വരുമാനം കുറഞ്ഞ രാ
ജ്യങ്ങളിലാണ് ജീവിക്കുന്നത്. ഇപ്പറഞ്ഞത�ൊക്കെ 
അവർക്കെല്ലാം ബാധകവുമാണ്. പരിഹാരങ്ങൾ 
ലളിതമാണ്. കൗമാര പ്രായക്കാരായ  പെൺകുട്ടി
കൾക്ക് വാക്‌സിനേഷൻ കിട്ടിയാൽ അവർക്ക് ജീ
വിതകാലം മുഴുവൻ ഈ ര�ോഗം വരാതെയിരിക്കും. 
2500 മുതൽ 3500 രൂപവരെ ചെലവുണ്ട് എന്നതാണ് 
ഒരു വസ്തുത. പക്ഷേ ഇക്കാര്യത്തിന് രാഷ്ട്രം ധനം 
ഉപയ�ോഗിക്കാതെയിരിക്കുമ്പോൾ ര�ോഗം വരുന്ന 
ഓര�ോരുത്തർക്കും എത്ര ലക്ഷങ്ങളാണ് ചികിത്സാ
ച്ചെലവാകുക. ആ കുടുംബങ്ങൾ തകരുമ്പോൾ രാ
ഷ്ട്രത്തിന്റെ സൗഖ്യത്തിലും സമ്പദ് വ്യവസ്ഥയിലും 
എത്ര വലിയ വിള്ളലാണുണ്ടാകുന്നത്?
സമ്പത്തിന്റെ മാത്രം കാര്യമല്ല. തികച്ചും പരിതാപ
കരമെന്നു പറയട്ടെ, ഇപ്പോഴും സമ്പന്നർ പ�ോലും 
ഈ വാക്‌സിൻ ഉപയ�ോഗിക്കുന്നില്ല. രാഷ്ട്രം മന
സ്സുവച്ചാൽ നിസ്സാരം സാധിക്കാവുന്നതേയുള്ളൂ. 
സാമൂഹ്യ സംഘടനകളുടെ സഹായത്തോടു കൂടി ഭാ
രതമ�ൊട്ടാകെ ഡിഫ്ത്തീരിയ, വില്ലൻചുമ, ടെറ്റനസ്, 
പ�ോളിയ�ോ തുടങ്ങിയ ര�ോഗങ്ങൾ ഏതാണ്ട് പരിപൂർ
ണ്ണമായി നിർമ്മാർജ്ജനം ചെയ്യാൻ നമുക്കായല്ലോ. 

ഇത് സ്ത്രീകളുടെ മാത്രം പ്രശ്‌നമായതുക�ൊണ്ടാണ�ോ 
ഇതിൽ ശ്രദ്ധയെത്താത്തത്?
സ്റ്റാൻഫർഡിലെ ഡ�ോ. എറിക് ക്രാക്ക്വിയർ, ല�ോകാ
ര�ോഗ്യ സംഘടനയിലെ എലീന ഫിഡറ�ോവ എന്നി
വരുടെ നേതൃത്വത്തിൽ പാലിയം ഇന്ത്യയുടെ പങ്കാ
ളിത്തത്തോടു കൂടി ഈയിടെ പ്രസിദ്ധീകരിച്ച ഒരു 
ലേഖനം ഈ ര�ോഗത്തിനുണ്ടാകുന്ന ദുരിതം വിവരി
ക്കുന്നു. ഈ ലേഖനത്തിന്റെ പ്രസിദ്ധീകരണത്തോ
ടനുബന്ധിച്ച് 2021 ജൂൺ 16 ന് യു.ഐ.സി.സിയും 
(യൂണിയൻ ഫ�ോർ ഇന്റർനാഷണൽ കാൻസർ 
കണ്ട്രോൾ) ല�ോകാര�ോഗ്യ സംഘടനയും ചേർന്നു 
നടത്തിയ വെബിനാറിൽ പാലിയം ഇന്ത്യയെ പ്രതി
നിധീകരിച്ച് സ്മൃതി റാണയും ഡ�ോ. എം.ആർ. രാജാ
ഗ�ോപാലും പങ്കെടുക്കുകയും, ഈ പഠനം പ�ൊതുശ്ര

ദ്ധയിൽ ക�ൊണ്ടുവരേണ്ട ആവശ്യവും പരിഹാരമാർ
ഗ്ഗങ്ങളും പ്രസ്താവിക്കുകയും ചെയ്തു.
പാലിയേറ്റീവ് കെയർ എന്നാൽ നിർവ്വചനം അനു
സരിച്ചുതന്നെ ര�ോഗസംബന്ധമായ ദുരിതം വരാതെ 
ന�ോക്കുകയും വന്നാൽ ചികിത്സിക്കുകയുമാണ് 
(Prevention & Treatment of Suffering) എന്നി
രിക്കെ ഈ വിപത്ത് വരാതിരിക്കാൻ, വന്നാൽ ദുരി
തനിവാരണം ചെയ്യാൻ പാലിയേറ്റീവ് കെയർ സ്ഥാ
പനങ്ങൾക്ക് കഴിയും.
ഗർഭാശയഗള കാൻസറിനെക്കുറിച്ച് കൂടുതൽ വിവര
ങ്ങൾ ഈ ലക്കത്തിലെ ശുശ്രൂഷകരുടെ ശ്രദ്ധയ്ക്ക് പം
ക്തിയിൽ ഡ�ോ. ഗ�ോപി വട്ടിയൂർക്കാവ് എഴുതിയത് 
വായിക്കുക.

നമുക്കിനി താഴ�ോട്ട് 
ന�ോക്കി നടക്കാം!

മുക്കം ഭാസി 

കേട്ടിട്ടില്ലേ ഒരു കഥ; ശ്രീബുദ്ധനെപ്പറ്റി. 
ഇല്ലെങ്കിൽ കേട്ടോളൂ.

ശ്രാവസ്തി നഗരത്തിൽ ഒരിക്കൽ അതികഠിനമായ 
ക്ഷാമം നേരിട്ടു. ജനങ്ങൾ പട്ടിണിമൂലം മരിച്ചുവീഴാൻ 
തുടങ്ങി. സമ്പന്നരും, ഭൂപ്രഭുക്കളും, വൻകിട കച്ചവട
ക്കാരും ഭക്ഷ്യവസ്തുക്കളും മറ്റും പൂഴ്ത്തി വെച്ചു. സാധാര
ണക്കാർ കഷ്ടത്തിലായി.
ഇത്തരുണത്തിലാണു ഭഗവാൻ ബുദ്ധന്റെ നഗരസ
ന്ദർശനം. അദ്ദേഹത്തിന്റെ മനസ്സലിഞ്ഞു. പെട്ടെ
ന്നു തന്നെ അദ്ദേഹം ഒരു മഹാസമ്മേളനം വിളിച്ചു
കൂട്ടി; പാവപ്പെട്ടവനും പണക്കാരനും അടങ്ങുന്ന ഒരു 
മഹായ�ോഗം.
സ്വർണ്ണവ്യാപാരിയായ രത്നാകരനെ ന�ോക്കി 
ഭഗവാൻ പറഞ്ഞു. “രത്നാകരാ... അങ്ങ് കണ്ടില്ലേ 
നഗരവാസികളുടെ അവസ്ഥ? അവരെ നമുക്ക് രക്ഷി

ക്കണ്ടേ? തന്റെ സമ്പാദ്യ
ത്തിൽ ഒരു ചെറിയ പങ്ക് 
അവർക്കായി നീക്കിവെ
ച്ചു കൂടെ?”
“അയ്യോ! ഭഗവാനെ... 
ഞാൻ കുഞ്ഞു കുട്ടികളുള്ള 
ഒരു വലിയ കുടുംബത്തി
ന്റെ നാഥനാണ്. അവരെ 
സംരക്ഷിക്കാൻ തന്നെ 
പ ാ ടു പെ  ടു ക യ ാ ണ് . 
ഉള്ളത് നാട്ടുകാർക്കുകൂടി 
വീതിച്ചു നൽകിയാൽ 
പിന്നെ തെണ്ടുകയേ നിവൃത്തിയുള്ളൂ.”
ശ്രീബുദ്ധൻ തന്റെ ആവശ്യം മറ്റു സമ്പന്നരുടെ 
മുമ്പിലും വെച്ചു. ഓര�ോ ഒഴികഴിവുകൾ പറഞ്ഞ് അവ
രെല്ലാം ഒഴിഞ്ഞുമാറി. കനിവിന്റെ ഒരു നീർക്കണിക 
പ�ോലും മനുഷ്യഹൃദയങ്ങളിൽ ഇല്ലാതായ�ോ? ബുദ്ധഭ

ബുദ്ധകഥ

ഗവാൻ അതീവ ദുഃഖിതനായി.
പെട്ടെന്ന് ജനക്കൂട്ടത്തിൽ നിന്ന് ഒരു ശബ്ദം!
“ഭഗവാനെ ഈ പട്ടിണി പാവങ്ങളെ ഞാൻ രക്ഷി
ക്കും. അങ്ങയുടെ അനുഗ്രഹമുണ്ടാകണം.”
എല്ലാവരുടെയും കണ്ണുകൾ ആ ശബ്ദം കേട്ട സ്ഥ
ലത്തേയ്ക്ക് പാഞ്ഞു. കറുത്ത മെലിഞ്ഞ ഒരു പാവം 
പെൺകുട്ടി. അവളിൽ നിന്നാണ് ആ ശബ്ദം!
ബുദ്ധഭഗവാൻ വിടർന്ന കണ്ണുകള�ോടെ ച�ോദിച്ചു: 
“കുഞ്ഞേ! നിനക്കെങ്ങനെ ഈ പാവപ്പെട്ടവരെ 
സഹായിക്കാന�ൊക്കും?”
“ഭഗവാനേ, ഞാനെന്നും കാലത്ത് പിച്ചതെണ്ടാനിറ
ങ്ങും. രത്നാകരനെപ്പോലുള്ളവർ എന്തെങ്കിലും തരാ
തിരിക്കില്ല. ഇങ്ങനെ അനുദിനം കാലത്തു മുതൽ 
വൈകുന്നേരം വരെ തെണ്ടിയാൽ കിട്ടുന്നതു ക�ൊണ്ട് 
പട്ടിണിപ്പാവങ്ങളെ ഞാൻ ഊട്ടും.”
ഭഗവാന്റെ കണ്ണു നിറഞ്ഞു. “ഇല്ല കുഞ്ഞേ! ഇല്ല. ഈ 
നഗരത്തിലെ കാരുണ്യത്തിന്റെ നീരുറവ വറ്റിയിട്ടില്ല. 
നിന്നെ പ�ോലുള്ളവർ ജീവിച്ചിരിയ്ക്കുന്നിടത്തോളം 
കാലം അത് വറ്റുകയില്ല. സുപ്രിയേ...! (അതായി
രുന്നു അവളുടെ പേര്) നിനക്ക് മംഗളം ഭവിയ്ക്കട്ടെ!”
പ്രഭുക്കൻമാരെല്ലാം ലജ്ജിച്ചു തലതാഴ്ത്തി.
മറ്റുള്ളവരെ സഹായിക്കാനുള്ള മനസ്സാണ് പ്രധാനം. 
അത്തരം മനസ്സും പ്രവൃത്തിയുമുള്ളവർ ഉള്ളതുക�ൊ
ണ്ടാണ് നമ്മുടെ ഭൂമിയിൽ അവിടവിടെ പച്ചപ്പ് അവ
ശേഷിക്കുന്നത്.
നമ്മുടെയ�ൊക്കെ കുഞ്ഞുനാളിൽ അമ്മമാർ പറയാറി
ല്ലേ? മക്കളേ, താഴ�ോട്ട് ന�ോക്കി നടക്കണം എന്ന്. 
എല്ലാവർക്കും മുകളില�ോട്ട് ന�ോക്കാനാണ് താല്പര്യം. 
എങ്ങനെ സമ്പന്നനാവാം; വലിയവനാകാം. താഴെ 

തട്ടിലുള്ളവരെ നാം ഗൗനിക്കുകയില്ല. അവരുടെ കഷ്ട
പ്പാടുകളെപ്പറ്റി, വേദനകളെപ്പറ്റി, യാതനകളെ പറ്റി
യ�ൊന്നും ചിന്തിക്കാറില്ല. ഇത് തന്നെയല്ലെ മഹാക
വിയും നമ്മെ ഉദ്‌ബ�ോധിപ്പിക്കുന്നത്.
‘തന്നാൽ കരേറേണ്ടവർ എത്രപേര�ോ
താഴത്ത് പാഴ്‌ചേറിൽ അമർന്നിരിയ്‌ക്കെ
താന�ൊറ്റയിൽ ബ്രഹ്മപദം ക�ൊതിയ്ക്കും
തപ�ോനിധിയ്‌ക്കെന്തൊരു ചാരിതാർത്ഥ്യം!’
നമ്മളാൽ ഉയർത്തപ്പെടേണ്ട എത്രയ�ോപേർ ചെ
ളിക്കുണ്ടിൽ - അതായത് കഷ്ടപ്പെടുന്ന ഈ ല�ോക
ത്തിൽ - ഉള്ളപ്പോൾ തനിയ്ക്കു മാത്രം മ�ോക്ഷം ലഭി
ക്കണമെന്നാഗ്രഹിക്കുന്ന താപസശ്രേഷ്ഠന് എന്ത് 
ചാരിതാർത്ഥ്യമാണ് ലഭിയ്ക്കുക! ഒരു മ�ോക്ഷവും ലഭി
യ്ക്കില്ല; തീർച്ച.
അതുക�ൊണ്ട് നമുക്കിനി താഴ�ോട്ട് ന�ോക്കി നടക്കാം...

(മുക്കത്തിന്റെ ചരിത്രകാരൻ എന്നറിയപ്പെടുന്ന 'ഭാസി 
മാസ്റ്റർ' അധ്യാപകൻ, സാമൂഹ്യ പ്രവർത്തകൻ, സാ
ഹിത്യകാരൻ, നാടകകൃത്ത്, നടൻ എന്നീ നില
കളിൽ അമൂല്യ സംഭാവനകൾ നൽകി. പിറന്നമ
ണ്ണായ മുക്കത്തിന്റെ ചരിത്രവും ആത്മമിത്രം മ�ൊയ്തീൻ 
എന്ന അതുല്യ പ്രതിഭയുടെ ജീവിതവും ല�ോകത്തിനു
മുന്നിൽ പരിചയപ്പെടുത്തിയ 'എന്നു നിന്റെ മ�ൊയ്തീൻ' 
എന്ന ചലച്ചിത്രത്തിന്റെ അണിയറയിൽ യത്നിച്ച സു
പ്രധാന വ്യക്തിത്വം. പുഴയുടെ പാട്ട്, പ�ോക്കുവെയി
ലിലെ പഥികൻ എന്നീ കവിതാസമാഹാരങ്ങൾ, 
എന്നു നിന്റെ മുക്കം ഭാസി, എന്റെ അഭിനയസ്മ
രണകൾ തുടങ്ങി അനേകം പുസ്തകങ്ങളുടെ രചയി
താവുമാണ്).

ലഹരിക്കെതിരേ...

നാരായണൻ പുതുക്കുടി 

“കൂടുമ്പോള്‍ ഇമ്പമുള്ളതു തന്നെയാണ് കുടുംബം'' 
എന്ന് അമ്മ പറഞ്ഞ അറിവുകളിലുണ്ട്. 

ശരിയാണ്. കൂടുമ്പോൾ ഇമ്പമുള്ളതു തന്നെയാണ് 
കുടുംബം. ഈ കൂടലും ഇമ്പവുമ�ൊന്നുമില്ലെങ്കില�ോ?
ലഹരി ഉപയ�ോഗം ക�ൊണ്ട് എത്രയെത്ര ജീവിതങ്ങ
ളാണ് നമ്മുടെ കൺമുന്നിൽ തകർന്നടിയുന്നത്. ലഹ
രിയെന്ന മഹാവിപത്തിന്റെ തീക്ഷ്ണ ഫലങ്ങൾ എത്ര
യെത്ര കുടുംബങ്ങളെയാണ് കണ്ണീരിലാഴ്ത്തുന്നത്! ഇന്ന
ത്തെ പകുതിയിലധികം വീട്ടമ്മമാരും ഇതിന്റെ ഇര
കളാണ്. ഇതിന�ൊരു ശാശ്വതപരിഹാരമില്ലേ, ഈ 
കണ്ണീരിന്? പ്രതികരിക്കാനാവാതെ ഒരുപാട് വീട്ടമ്മ
മാരുണ്ട് സമൂഹത്തിൽ. എല്ലാവരെയുംപ�ോലെ അവർ
ക്കും ആഗ്രഹങ്ങളും സ്വപ്‌നങ്ങളുമില്ലേ....? പക്ഷെ 
ആരും മറനീക്കി പുറത്ത് വരുന്നില്ല. എല്ലാം സഹിച്ച് 
ജീവിക്കാൻ അവർ പഠിച്ചിരിക്കുന്നു. മകളായി, സർ
വ്വംസഹയായ ഭാര്യയായി, തന്റെ കുട്ടികളുടെ അമ്മ
യായി മാത്രം ജീവിതം ഒതുക്കുക എന്നതാണ�ോ സ്ത്രീ 
ജീവിതം എന്നതിന്റെ അർത്ഥം?
''ഞാന�ൊരു സര്‍ക്കാര്‍  വിദ്യാഭ്യാസ സ്ഥാപന
ത്തിലെ ക�ോൺട്രാക്ട് ജീവനക്കാരിയായ വീട്ടമ്മ
യാണ്. സുഖദുഃഖ സമ്മിശ്രമായി ജീവിതം മുന്നോട്ടു 
പ�ോകുന്നു. ജ�ോലിയിലെന്നപ�ോലെ ജീവിതത്തിലും 
ഒരു കരാര്‍ ജീവിതം! ഒരു അഡ്ജസ്റ്റ്മെന്റ് എന്ന 
ത�ോന്നൽ തുടങ്ങിയിട്ട് ഒരുപാട് നാളായി. എല്ലാ
വരെയും പ�ോലെ ഏറെ പ്രതീക്ഷകള�ോടെയാണ് 
ഞാനും ഒരു കുടുംബിനിയായത്. മദ്യം എന്ന വിഷം 
ആദ്യമ�ൊക്കെ ഞങ്ങളുടെ ജീവിതത്തിൽ വലിയ പ്ര
ശ്നങ്ങള�ൊന്നും ഉണ്ടാക്കിയിരുന്നില്ല. കേന്ദ്രസർക്കാർ 
ജീവനക്കാരനായ ഭർത്താവിന് സർവ്വീസ് ആനുകൂ
ല്യമായി മദ്യത്തിന് ക്ഷാമമുണ്ടായില്ല. ആ സമയ
ത്തൊക്കെ ഞാനും കണ്ടില്ലെന്ന് നടിച്ചു. കാരണം 
മദ്യം ഒഴിച്ച് നിർത്തിയാൽ ബാക്കിയെല്ലാം നല്ലതാ
യിരുന്നു. ഭർത്താവ് എന്ന അധികാരം എന്നിൽ അടി

ച്ചേൽപ്പിച്ചിട്ടില്ലായിരുന്നു. 
പിന്നീട് ജീവിതത്തിലേ
ക്ക് ഞങ്ങൾ രണ്ട് പേര
ല്ലാതെ രണ്ടു പേർ കൂടി 
കടന്നുവന്നു. ഭാര്യയെ 
സ്നേഹിക്കുന്ന ഭർത്താ
വായി, മക്കളെ സ്നേഹി
ക്കുന്ന അച്ഛനായി ജീവി
ച്ചുപ�ോയിരുന്ന കുറേനാ
ളുകൾ. പിന്നീട് എപ്പോ
ഴാണെന്നറിയില്ല, മദ്യ
ത്തിന്റെ അളവ് അദ്ദേഹ
ത്തിന്റെ ശരീരത്തിൽ കൂടിക്കൂടി പ�ോകുന്നതും, സ്വ
ഭാവത്തിലും പ്രവർത്തികളിലും മാറ്റങ്ങൾ സംഭവിക്കു
ന്നതും ഞാൻ തിരിച്ചറിഞ്ഞത്? മദ്യം എന്ന വിഷം 
ഞങ്ങളുടെ കുടുംബ ജീവിതത്തിനു മുകളിൽ ഒരു കരി
നിഴൽ വീഴ്ത്തി തുടങ്ങിയത്? മദ്യം ഉപയ�ോഗിച്ചാൽ 
ദേഷ്യം പല രൂപത്തിൽ, ചിലപ്പോൾ വീട്ടുസാധന
ങ്ങള�ോട�ൊ, കുട്ടികള�ോട�ോ ഒക്കെയായിരുന്നു...''
ലഹരിക്കെതിരെ, പുകയിലക്കെതിരെ, കണ്ണൂർ ജില്ലാ 
കാൻസർ കൺട്രോൾ കൺസ�ോർഷ്യവും, തലശ്ശേരി 
മലബാർ കാൻസർ സെന്ററും അന്താരാഷ്ട്ര പുകയില 
വിരുദ്ധദിനമായ മെയ് 31 മുതൽ അന്താരാഷ്ട്ര ലഹരി 
വിരുദ്ധദിനമായ ജൂൺ 26 വരെ, പുകയില-ലഹരി 
വിരുദ്ധ മാസാചരണത്തിന്റെ ഭാഗമായി നടത്തിയ 
പുതുമയാർന്ന ബ�ോധവൽക്കരണ പരിപാടികളിലെ 
ഒരിനമായ അനുഭവക്കുറിപ്പ് മത്സരത്തിൽ ഒന്നാം 
സമ്മാനം കരസ്ഥമാക്കിയ കുറിപ്പിലെ ഒരു ഭാഗമാണ് 
മുകളിൽ ക�ൊടുത്തത്.
'സഹയാത്ര'യുടെ ഒരു മുൻലക്കത്തിൽ, വടക്കെ മല
ബാറിലെ കാൻസർ ചികിത്സാ രംഗത്തെ പ്രമുഖ സ്ഥാ
പനമായ മലബാർ കാൻസർ സെന്ററിന്റെ കാൻസർ 
നിയന്ത്രണ, ബ�ോധവൽക്കരണ, ചികിത്സാ സഹാ
യിയായി രൂപീകരിക്കപ്പെട്ട പ്രസ്ഥാനമാണ് കണ്ണൂർ 
ഡിസ്ട്രിക്ട് കാൻസർ കൺട്രോൾ കൺസ�ോർഷ്യം 

ഐഎപിസി വാര്‍ത്തകള്‍

(കെ.സി.സി.സി) എന്ന് വിശദീകരിക്കപ്പെട്ടിരുന്നു. 
കണ്ണൂർ ജില്ലയിലെ സാന്ത്വന പരിചരണ, ആര�ോഗ്യ, 
സാമൂഹ്യരംഗത്തെ, പ്രവർത്തനമികവ് തെളിയിക്ക
പ്പെട്ട, സർക്കാർ അംഗീകാരമുള്ള സംഘടനകളുടെ 
കൂട്ടായ്മയാണ് കെ.സി.സി.സി. കഴിഞ്ഞ രണ്ട് വർഷ
മായി മേൽ രംഗത്ത് സജീവസാന്നിദ്ധ്യമായ കെ.സി.
സി.സി, മഹാമാരിക്ക് നടുവിലും ഈ വർഷവും നട
ത്തിയ വൈവിധ്യമാർന്ന പരിപാടികളെക്കുറിച്ചുള്ള 
ഒരു വിശകലനം, കാലിക പ്രാധാന്യമുള്ളതാണെന്ന 
തിരിച്ചറിവ് 'സഹയാത്രയ്ക്ക്' ഒരു കുറിപ്പ് നൽകുന്ന
തിന് കാരണമായിട്ടുണ്ട്.
ല�ോക പുകയില വിരുദ്ധദിനമായ മെയ് 31ന് പരിപാ
ടികളുടെ ആരംഭം കുറിച്ചത് കേരള മുൻ എക്സൈസ് 
കമ്മീഷണറും ജയിൽ ഡി.ജി.പിയുമായ ഋഷിരാ
ജ്സിംഗ് ഐ.പി.എസ് ആയിരുന്നു. കെ.സി.
സി.സി പ്രസിഡന്റ് നാരായണൻ പുതുക്കുടിയുടെ 
അധ്യക്ഷതയിൽ, മലബാർ കാൻസർ സെന്റർ ഡയ
റക്ടർ ഡ�ോ. സതീശൻ. ബി മുഖ്യപ്രഭാഷണം നി
ര്‍വഹിച്ചു. പുകയില വർജനമാർഗ്ഗങ്ങളെപ്പറ്റി ഡ�ോ. 
ഫിൻസും, പുകയില ഉപയ�ോഗത്തിന്റെ സാമൂഹിക 
പ്രശ്നങ്ങളെപ്പറ്റി ജിഷ പി. എബ്രഹാമും ചര്‍ച്ച നയിച്ചു. 
'പുകയിലക്കെതിരെ എന്റെ കുടുംബം' എന്ന മുദ്രാ
വാക്യം രേഖപ്പെടുത്തിയ പ്ലക്കാർഡുകൾ പിടിച്ചു
ക�ൊണ്ട്, കുടുംബാംഗങ്ങള�ോട�ൊത്ത്, മ�ൊബൈൽ 
ഫ�ോണിൽ പകർത്തിയ ഫ�ോട്ടോഗ്രാഫി മത്സര
ത്തിൽ, 250ലധികം വിദ്യാർത്ഥികൾ പങ്കെടുത്തു. 
(വിജയികളുടെ ഫ�ോട്ടോയാണ് ഇത�ോട�ൊപ്പം ചേർ
ത്തിരിക്കുന്നത്.)

ജൂൺ അഞ്ചിന് മലബാർ കാൻസർ സെന്റർ ഡയ
റക്ടർ ഡ�ോ. സതീശൻ ബി, റിട്ടയേർഡ് എക്സൈസ് 
ജ�ോയിന്റ് കമ്മീഷണർ പി.കെ. സുരേഷ് എന്നിവ
രുടെ നേതൃത്വത്തിൽ, കാൻസർ സെന്റർ കാമ്പസിൽ 
ഫലവൃക്ഷത്തൈകൾ നട്ടുക�ൊണ്ട് ല�ോക പരിസ്ഥിതി 
ദിനം ആചരിച്ചു.
കുടുംബത്തിലെ സ്ത്രീകളെ ബ�ോധവൽക്കരിക്കുന്ന
താണ്, പുകയില-ലഹരിക്കെതിരെയുള്ള യുദ്ധം ജയി
ക്കുന്നതിന് ഉത്തമമാർഗ്ഗം എന്ന ബ�ോധ്യമാണ് ജില്ല
യിലെ 72 ഗ്രാമപഞ്ചായത്തുകൾ, ഏഴ് മുനിസിപ്പാലി
റ്റികൾ, ഒരു ക�ോർപ്പറേഷൻ എന്നിവയിലെ കുടുംബ
ശ്രീ മെമ്പർമാരെയും വിദ്യാർത്ഥികളെയും പ�ൊതുജന
ങ്ങളെയും ഉൾപ്പെടുത്തി പ്രശ്നോത്തരി മത്സരം നടത്തു
ന്നതിന് പ്രേരകമായ ഘടകം. ആയിരത്തോളം പേർ 
പങ്കെടുത്തു. പരിപാടികളുടെ ഉദ്ഘാടനം പ്രശസ്ത 
ചിത്രകാരനും ചരിത്രകാരനും കേരളാ ലളിതകലാ 
അക്കാദമി മുൻ മെമ്പറുമായ കെ. കെ. മാരാർ നിർ
വ്വഹിച്ചു. ക�ൊറ�ോണക്കാലത്ത് വിദ്യാർത്ഥികളുടെ 
മാനസിക സംഘർഷങ്ങൾ, പരിഹാരമാർഗ്ഗങ്ങൾ 
എന്നീ വിഷയത്തിൽ കാൻസർ സെന്റർ സൈക്കോ 
ഓങ്കോളജിസ്റ്റ് ജിഷ ക്ലാസ്സ് നയിച്ചു.
നഴ്സറി ക്ലാസ്സു മുതലുള്ള വിദ്യാഭ്യാസ കാലത്ത്, തന്നെ 
ഏറ്റവും കൂടുതൽ സ്വാധീനിച്ച, താൻ ഏറ്റവും കൂടുതൽ 
ഇഷ്ടപ്പെടുന്ന അധ്യാപിക/ അധ്യാപകനെ കുറിച്ചും, 
അവരെ സാക്ഷ്യപ്പെടുത്തി താൻ പുകയില-ലഹരിക്ക് 
അടിമപ്പെടില്ല എന്ന് പ്രതിജ്ഞയും ചെയ്യുന്ന കുറിപ്പ് 
തയ്യാറാക്കുന്ന 'ഗുരുസ്മൃതി' മത്സരം ജൂൺ 12ന് നടന്നു. 
80ലധികം പേർ പങ്കെടുത്ത മത്സരത്തിൽ വിദ്യാർ

ത്ഥി വിഭാഗത്തിൽ ഒന്നാം സ്ഥാനം നേടിയ വിദ്യാർ
ത്ഥിനിയുടെ കുറിപ്പിന്റെ അവസാന ഭാഗം:
''മാളവിക ആർ.കെ എന്ന ഞാൻ ഒരു വിദ്യാർ
ത്ഥി എന്ന നിലയിലും ഇന്ത്യാ മഹാരാജ്യത്തിലെ 
ഒരു വ്യക്തി എന്ന നിലയിലും മദ്യം, മയക്കുമരുന്ന്, 
പുകവലി തുടങ്ങിയ നിയമവിരുദ്ധ ലഹരിപദാർത്ഥ
ങ്ങൾ സമൂഹത്തിന്റെ ക്രമസമാധാനം നശിപ്പിക്കുന്ന 
ഏത�ൊരു ലഹരിപദാർത്ഥവും ഉപയ�ോഗിക്കുകയ�ോ, 
ഉപയ�ോഗിക്കാൻ മറ്റുള്ളവരെ പ്രേരിപ്പിക്കുകയ�ോ ചെ
യ്യില്ലെന്നും ഇത് സമൂഹത്തെ തകർക്കുന്ന മാരകവി
പത്താണെന്ന ബ�ോധത്തോടെ, ആരെങ്കിലും അവ 
ഉപയ�ോഗിക്കുന്നത് എന്റെ ശ്രദ്ധയിൽപ്പെട്ടാൽ അധി
കാരികളെ അറിയിക്കുമെന്നും എന്റെ എല്ലാ കഴിവു
കളും ഉപയ�ോഗിച്ചുക�ൊണ്ട് ലഹരിവിരുദ്ധപ്രവർത്ത
നങ്ങളിൽ പങ്കാളികളായി നാടിന�ോടും സമൂഹത്തോ
ടുമുള്ള എന്റെ കർമ്മം നിറവേറ്റുമെന്നും ഈശ്വരൻ സാ
ക്ഷിയായി ഞാൻ പ്രതിജ്ഞ ചെയ്യുന്നു.''
ഗുരുസ്മൃതി പരിപാടികളുടെ ഉദ്ഘാടനം നിർവ്വഹി
ച്ചത് പാലിയേറ്റീവ് കെയർ മാഹി മേഖലാ ചെയർ
മാനും, മാഹി മുൻ എം.എൽ.എ യുമായ ഡ�ോ. വി. 
രാമചന്ദ്രൻ ആയിരുന്നു. വിശിഷ്ടാതിഥിയായി ഡ�ോ. 
എം.ആർ. രാജഗ�ോപാൽ മുഖ്യപ്രഭാഷണം നടത്തി. 
ലഹരിക്കെതിരെ യുവാക്കൾ എന്ന വിഷയത്തിൽ 
വിമുക്തി റിസ�ോഴ്സ് പേഴ്സൺ സമീർ ക്ലാസ്സെടുത്തു.
ജൂൺ 15ന് 'ലഹരിയ�ോട് വിട പറയാം', എന്ന പ്രമേ
യത്തെ ആസ്പദമാക്കിയുള്ള ഏകപാത്രനാടക മത്സര
മായിരുന്നു നടത്തിയത്. സിനിമാ-സീരിയൽ-നാടക 
നടൻ സുശീൽ തിരുവങ്ങാട് ഉദ്ഘാടനം ചെയ്ത മത്സ
രത്തിൽ പ�ൊതുജന-വിദ്യാർത്ഥി വിഭാഗങ്ങളിൽ 
40 പേർ പങ്കെടുത്തു. എക്സൈസ് വകുപ്പ് റിസ�ോഴ്സ് 
പേഴ്സൺ ഗണേഷ് മണ�ോരി ലഹരിക്കെതിരെയുള്ള 
ക്ലാസ്സ് നയിച്ചു.
ലഹരി ഉപയ�ോഗത്തിന്റെ തിക്തഫലങ്ങൾ അനുഭവി
ക്കുന്നവരെ കണ്ടെത്തുന്നതിനും അവരുമായി ബന്ധ
പ്പെട്ട് അവർക്ക് ആവശ്യമുള്ള സഹായങ്ങൾ ചെയ്തു 
ക�ൊടുക്കുന്നതിനും അല്ലെങ്കിൽ ലഹരിക്കോ മദ്യ
ത്തിന�ോ അടിമയായ ഒരാളുടെ ദുരിതാനുഭവങ്ങളെ 
ചൂണ്ടിക്കാണിച്ചുക�ൊണ്ട് ആയതിന്റെ മാരകമായ ദൂ
ഷ്യഫലങ്ങൾ ഇനിയും സമൂഹത്തിലെ ഒരാൾക്കും 
ഉണ്ടാവാതിരിക്കുവാനും ഉദ്ദേശിച്ചുക�ൊണ്ട് നേരിട്ട് 
അനുഭവിച്ചത�ോ, കണ്ടത�ോ, കേട്ടത�ോ, ഇടപെട്ടത�ോ 
ആയ സംഭവങ്ങളുടെ വിശദീകരണക്കുറിപ്പ് തയ്യാറാ
ക്കുന്ന മത്സരം. (ആയതിൽ ഒരു വീട്ടമ്മയുടെ അനുഭ
വക്കുറിപ്പിന്റെ ആദ്യഭാഗമാണ് ഈ ലേഖനത്തിന്റെ 
ആരംഭത്തിൽ  ചേർത്തത്.) പരിപാടി ഉദ്ഘാടനം 
ചെയ്തത്, മുംബൈ തീവ്രവാദി അക്രമണത്തിൽ അക്ര
മകാരികളെ നേരിട്ട ആർമി കമാൻഡ�ോ ഗ്രൂപ്പിൽ
പെട്ട, ശൗര്യചക്ര ജേതാവ് കണ്ണൂർകാരൻ സുബേദാർ 

മനീഷ് ആയിരുന്നു. കുടുംബശ്രീ ജില്ലാ മിഷൻ ക�ോർ
ഡിനേറ്റർ ഡ�ോ. സുർജിത്ത് മുഖ്യാതിഥിയായിരുന്നു. 
കേരളാ മദ്യനിര�ോധന മഹിളാവേദി സംസ്ഥാന പ്ര
സിഡന്റ്  അഡ്വ. സുജാതാവർമ്മ മഞ്ചേരി, മദ്യ ദുര
ന്തത്തിന്റെ തീവ്രത എന്ന വിഷയത്തിൽ പ്രഭാഷണം 
നടത്തി. അനുഭവക്കുറിപ്പ് മത്സരത്തിൽ 80 പേർ 
പങ്കെടുത്തിരുന്നു.
ജൂൺ 20ന് ജില്ലയിലെ എൻ.സി.സി, എൻ.എസ്.
എസ് ,  എസ് .പി .സി ,  സ്‌ കൗട്ട്‌ സ്  ആൻഡ് 
ഗൈഡ്‌സ്, ജെ.ആർ.സി, വിദ്യാർത്ഥികൾ, പ�ൊ
തുജനങ്ങൾ പങ്കെടുത്ത ലഹരി-മദ്യ വിപത്തി
നെതിരെ പ�ൊരുതുമെന്ന പ്രതിജ്ഞ ഉണ്ടാക്കലും 
ച�ൊല്ലലും മത്സരമായിരുന്നു. പ്രതിജ്ഞ ച�ൊല്ലു
ന്നത് വീഡിയ�ോയിൽ പകർത്തി അയയ്ക്കണമാ
യിരുന്നു. പരിപാടി ഉദ്ഘാടനം ചെയ്തത് പ്രശസ്ത 
സിനിമാ സംവിധായകൻ ടി. ദീപേഷ്. ഓൺലൈൻ 
പഠനം എങ്ങിനെ ഫലപ്രദമാക്കാം എന്ന വിഷയം 
കൈകാര്യം ചെയ്ത് സംസാരിച്ചത് റിട്ടയേർഡ് 
ഹയർ സെക്കണ്ടറി പ്രിൻസിപ്പൽ ഡ�ോ. കെ.വി. 
ശശിധരൻ. മത്സരത്തിൽ 41 പേർ പങ്കെടുത്തിരുന്നു.
ജൂൺ 26, അന്താരാഷ്ട്ര ലഹരിവിരുദ്ധദിനാചരണവും 
പുകയില-ലഹരിവിരുദ്ധ മാസാചരണത്തിന്റെ സമാ
പനവും നടന്നു. കെ.സി.സി.സി പ്രസിഡന്റ് നാ
രായണൻ പുതുക്കുടിയുടെ അധ്യക്ഷതയിൽ തല
ശ്ശേരി ഡിസ്ട്രിക്ട് ആന്റ് സെഷൻസ് ജഡ്ജി കെ.കെ. 
സുജാത ഉദ്ഘാടനം ചെയ്തു. സിനിമാ-സീരിയൽ 
നടൻ (മറിമായം ഫെയിം) നിയാസ് ബക്കർ ആലുവ 
മുഖ്യാതിഥി ആയിരുന്നു. ഐ.എ.പി.സി ദേശീയ 
കൗൺസിൽ മെമ്പർ മുജീബ് കുട്ടമശ്ശേരി, കാൻസർ 
സെന്റർ കമ്മ്യൂണിറ്റി ഓങ്കോളജി ഹെഡ് ഓഫ് 
ഡിപാർട്ട്മെന്റ് ഡ�ോ. എ.പി. നീതു, റിട്ടയേർഡ് 
ജ�ോയിന്റ് എക്സൈസ് കമ്മീഷണർ പി.കെ. സുരേഷ് 
എന്നിവർ ആശംസകൾ നേർന്നു. പ്രമുഖ സൈക്യാ
ട്രിസ്റ്റും, ഐ.എം.എ പ്രസിഡന്റുമായ ഡ�ോ. സജീ
വ്കുമാർ 'ലഹരി ഉപയ�ോഗം ആസക്തിയുടെ മനഃശാ
സ്ത്രം' എന്ന വിഷയത്തെ പ്രതിപാദിച്ച് സംസാരിച്ചു.
വിദ്യാഭ്യാസ സാംസ്‌കാരിക മേഖലകളിൽ വളരെ 
ഉയരങ്ങളിലാണ് കേരളം എന്ന് അഭിമാനിക്കുന്ന 
നമ്മൾ, ഇന്ന് ലഹരിക്കടിമപ്പെട്ട് സ്ത്രീകൾക്കെതിരെ, 
കുട്ടികൾക്കെതിരെ വർദ്ധിച്ചുവരുന്ന അതിക്രമങ്ങ
ളുടെ ക്രൂരതയും തീവ്രതയും കണ്ടില്ലെന്ന് നടിക്കുന്ന 
ദുഃഖകരമായ അവസ്ഥയിലേയ്ക്ക് ശ്രദ്ധ ക്ഷണിക്കുന്ന
തിനായി കെ.സി.സി.സി നടത്തിയ എളിയ ശ്രമ
ങ്ങൾ സമൂഹത്തിന് അല്പമെങ്കിലും ആശ്വാസം നൽ
കുന്നതാവട്ടെ എന്ന് പ്രാർത്ഥിക്കുന്നു.
(ലേഖകൻ ഐ.എ.പി.സി കേരളയുടെയും കെ.സി.
സി.സിയുടെയും പ്രസിഡന്റും സഹയാത്രയുടെ 
അസ�ോസിയേറ്റ് എഡിറ്ററുമാണ്).

സി.കെ എന്ന ചുരുക്കപ്പേരിൽ പാലിയേറ്റീവ് 
രംഗത്തും ആലപ്പുഴ ജില്ലയിലെ പ�ൊതുരംഗ

ത്തും അറിയപ്പെട്ട സി.കെ ഭാസ്‌കരൻ, കേരള പാ
ലിയേറ്റീവ് കെയറിന്റെ വളർച്ചയിൽ ഒരു പ്രധാന 
നായകൻ തന്നെയായിരുന്നു.
ജനനം 1936 ഫെബ്രുവരി രണ്ട്. മരണം 2014 
ജൂലൈ നാല്. 2008 മുതൽ മരണം വരെ ഐ.എ.പി.
സി (കേരള)യുടെ സംസ്ഥാന പ്രവർത്തക സമിതി 
മെമ്പർ. 2008 മുതൽ മരണം വരെ ആലപ്പുഴ 
ഇനിഷ്യേറ്റീവ് ഇൻ പാലിയേറ്റീവ് കെയറിന്റെ 
(എ.ഐ.പി.സി) പ്രസിഡന്റ്. ഭാര്യ പ�ൊന്നമ്മ. 
മൂന്നു പെണ്മക്കൾ; മകൻ ഷാജികുമാർ, ഐ.എ.പി.
സി (കേരള)യുടെ സംസ്ഥാന സെക്രട്ടറി. വയലാർ 
സമര വ�ോളന്റിയറായിരുന്ന സി.കെ. ദാമ�ോദരൻ 
സഹ�ോദരൻ.
ചെറുപ്പം മുതലേ സാമൂഹ്യ സേവന രംഗത്ത് താല്പര്യം. 
ആലപ്പുഴയിലെ ക�ോളറ വ്യാപന സമയത്ത് സന്നദ്ധ 
പ്രവർത്തകൻ. കർഷക ത�ൊഴിലാളിയായി ജീവിതാ
രംഭം. പിന്നീട് കയർ ത�ൊഴിലാളിയായി. വായിക്കാ
നുള്ള താല്പര്യം വായനശാല പ്രവർത്തകനാവാനുള്ള 
കാരണമായി. വയലാർ സമരവും പ്രത്യയ ശാസ്ത്ര താ
ല്പര്യവും പ�ൊതുരംഗത്തേക്കുള്ള വഴികാട്ടിയായി.
2000 മുതൽ 2010 വരെ മുഹമ്മ ഗ്രാമപഞ്ചായത്ത് പ്ര
സിഡന്റ് ആയിരുന്നു. ആദർശ ധീരനായ, അഴിമതി
ക്ക് കൂട്ട് നിലക്കാത്ത പ�ൊതുപ്രവർത്തകൻ. മരണം 
വരെ കുടിൽ പ�ോലെയുള്ള വീട്ടിൽ താമസം.
2008ൽ കേരളത്തില്‍ മാത്രമല്ല ഇന്ത്യയിൽതന്നെ 
ആദ്യമായി പുറത്തിറക്കിയ പാലിയേറ്റീവ് നയരേഖ
യിലൂടെ പ്രാവർത്തികമാക്കിയ തദ്ദേശ സ്വയംഭരണ 
സ്ഥാപനങ്ങളിലൂടെയുള്ള കിടപ്പുര�ോഗികളുടെ പരി
ചരണം വർഷങ്ങൾക്കു മുന്നേ തന്നെ മുഹമ്മ ഗ്രാമപ
ഞ്ചായത്തിൽ സർക്കാർ ഫണ്ട് ഉപയ�ോഗിച്ച് നടപ്പി
ലാക്കിയ ഗ്രാമ പഞ്ചായത്ത് പ്രസിഡന്റാണ് സി.കെ. 
എന്നതാണ് അദ്ദേഹത്തെ വ്യത്യസ്തനാക്കുന്നത്. 
ആര�ോഗ്യപരിപാലന രംഗത്ത് മുൻപ് ഇല്ലാതിരുന്ന 
ഒരു പദ്ധതി, സർക്കാരിന്റെ മുൻകൂട്ടി അനുമതി 
ഇല്ലാതെ നടപ്പിലാക്കിയപ്പോൾ സർക്കാർ ഓഡിറ്റ് 

വിഭാഗം എതിർപ്പ് രേഖപ്പെടുത്തുകയും അന്നത്തെ 
ഗ്രാമപഞ്ചായത് സെക്രട്ടറി ഉദയസിംഹനെതിരെ 
നടപടി ഉണ്ടാവുകയും ചെയ്തു. വളരെ അത്യാവശ്യവും 
ജന�ോപകാരപ്രദവുമായ ഈ പദ്ധതിക്ക് വലിയ ത�ോ
തിലുള്ള ഇടപെടലുകൾക്ക് ശേഷമാണ് സർക്കാ
രിന്റെ അനുമതി ലഭിച്ചത്. അതുവഴിയാണ് കേരള
ത്തിന് മുഴുവനും, രാജ്യത്തിനു മാതൃകയായി തദ്ദേശ 
സ്വയംഭരണ സ്ഥാപനങ്ങൾ വഴി കിടപ്പു ര�ോഗികളു
ടെയും പ്രായമായവരുടെയും പരിചരണം സർക്കാരി
ന്റെ കൂടി ബാധ്യതയായി വരത്തക്കവിധമുള്ള പാലി
യേറ്റീവ് നയരേഖയുടെ പിറവിക്ക് കാരണമായത്.
സി.കെയെ സ്മരിക്കുമ്പോൾ, ഒരുപാട് കാര്യങ്ങൾ 
രേഖപ്പെടുത്താനുണ്ടെങ്കിലും വിസ്താര ഭയത്താൽ ചു
രുക്കുകയാണ്.
ആദർശശാലിയും സാത്വികനും എളിമയുടെ ആൾ
രൂപവുമായിരുന്ന സി.കെയുടെ കൂടെയുള്ള നാളുകൾ 
വളരെ കുറവായിരുന്നു എങ്കിലും അദ്ദേഹത്തിന്റെ 
കുടിൽക്കൊട്ടാരത്തിൽ പ�ോകാനും, മകനും ഞങ്ങ
ളുടെ സഹപ്രവർത്തകനുമായ ഷാജികുമാറിന�ോട�ൊ
ത്ത് സി.കെയുടെ ഓർമ്മകൾ അയവിറക്കാനും സാ
ധിച്ചതിൽ  അഭിമാനവും സന്തോഷവും ചാരിതാർ
ഥ്യവും രേഖപ്പെടുത്തട്ടെ....
സി.കെയുടെ മരിക്കാത്ത ഓർമകൾക്ക് മുന്നിൽ ബഹു
മാനപുരസ്സരം, പ്രണാമങ്ങള�ോടെ, ഐ.എ.പി.സി.
കേരള .

ഒരു ഓർമക്കുറിപ്പ്

ഐ.എ.പി.സി. വാര്‍ത്തകള്‍

കളിചിരികളുമായി
ഓൺലൈനില്‍ 
ഗായത്രി പി. നായർ

പാലിയം ഇന്ത്യയിലെ ഏറ്റവും വർണ്ണശബ
ളമായ ഒരു കൂട്ടായ്മയാണ് കുട്ടിക്കൂട്ടം. എല്ലാ 

വർഷവും ത്രിദിന സമ്മർ ക്യാംപായി ആഘ�ോഷ
മാക്കിയിരുന്ന ഈ പരിപാടി ഇത്തവണ ക�ോവി
ഡിന്റെ കരവലയത്തിൽപെട്ട് ഓൺലൈനായാണ് 
നടത്തിയത്.
പാലിയം ഇന്ത്യയുടെ പരിരക്ഷയിൽ കഴിയുന്ന 
അനേകം വ്യക്തികളുടെ കുഞ്ഞുങ്ങൾക്കായി എല്ലാ
വർഷവും വിദ്യാഭ്യാസ ധനസഹായം നൽകുകയും 
അതിൽ തന്നെ എട്ടാം ക്ലാസ് മുതൽ പന്ത്രണ്ടാം ക്ലാ
സ്സുവരെയുള്ള കുട്ടികൾക്കായി മെന്റർഷിപ് പരിപാ
ടികൾ ഏർപ്പെടുത്തുകയും ചെയ്യാറുണ്ട്. ഈ വിദ്യാർ
ത്ഥികൾക്കായി സംഘടിപ്പിക്കുന്ന പരിപാടിയാണ് കു
ട്ടിക്കൂട്ടം. ഓര�ോ കുട്ടിക്കും ഒരു മെന്ററിനെ നല്കുകയും, 
കേവലം ധനസഹായത്തിനുമപ്പുറം മാനസികവും സാ
മൂഹികവും വൈകാരികവുമായ കാര്യങ്ങളിൽ എല്ലാ
ത്തരത്തിലുള്ള സേവനങ്ങളും നിർദേശങ്ങളൂം മെ
ന്റർമാർ തങ്ങളുടെ കുട്ടികൾക്ക് നൽകുകയും ചെയ്യുന്നു.

2021 ജൂൺ 27നു സം
ഘടിപ്പിച്ച കുട്ടിക്കൂട്ടം 
ഓൺലൈൻ കൂട്ടായ്മയിൽ 
അറുപത�ോളം കുട്ടികളും 
അവരുടെ 25ഓളം മെന്റർ
മാരും പാലിയം ഇന്ത്യ
യുടെ സ്റ്റാഫും ഉൾപ്പെടെ 
നൂറിലധികം പേർ പങ്കെ
ടുത്തു. വി.എസ്.എസ്.
സി റിട്ടയേർഡ് എഞ്ചി
നീയർ ജയ ജി. നായർ 
മുഖ്യാതിഥിയായിരുന്നു. ക�ോവിഡ് കാലവും മുന്നോ
ട്ടുള്ള ജീവിതവുമെല്ലാം സംസാരവിഷയമായി കടന്നു
വന്നു. തുടർന്ന് പ്രൊജക്റ്റ് മാനേജ്‌മെന്റ് ഇൻസ്റ്റിറ്റ്യൂട്ട് 
(പി.എം.ഐ) കേരള സംഘടിപ്പിച്ച ഓൺലൈൻ ഗെ
യിമുകളുമുണ്ടായിരുന്നു.
പരിപാടിക്ക് മാറ്റുകൂട്ടിയത് കുട്ടികളുടെ നാല്‍പത�ോളം 
വരുന്ന കലാപ്രകടനങ്ങൾ തന്നെയാണ്. കലാവിരു
ന്ന് കണ്ടപ്പോൾ സന്തോഷത്തേക്കാളേറെ ആത്മനിർ
വൃതിയാണ് അനുഭവപ്പെട്ടത്. എത്ര മന�ോഹരമായും 

കുട്ടിക്കൂട്ടം

മികവ�ോടെയുമാണ് കുട്ടികൾ തങ്ങളുടെ കഴിവുകൾ പ്ര
ദർശിപ്പിച്ചത്! ഒരുപക്ഷേ പലകാരണങ്ങളാൽ മുടങ്ങി
പ്പോകേണ്ടിയിരുന്ന പഠനം നിലയ്ക്കാതെ അവരുടെ 
കഴിവുകൾക്കനുസരിച്ച് പ്രച�ോദനം നൽകിവരുന്ന മെ
ന്റർമാര�ോടും പാലിയം ഇന്ത്യ കുടുംബത്തിലെ ഓര�ോ 
അംഗത്തോടും കൂടിയാണ് ഇതിന�ൊക്കെയും നന്ദിപ
റയേണ്ടത്. ഓര�ോ ഡ�ോക്ടറും നഴ്‌സും സ�ോഷ്യൽ വർ
ക്കറുമെല്ലാം, അർഹതപ്പെട്ട ഒരു കുഞ്ഞിനെ പ�ോലും 
വിട്ടുകളയാതെ കൈപിടിച്ചുക�ൊണ്ടുവരുന്നത് വിദ്യാ
ഭ്യാസത്തിന്റെ പുതിയ�ൊരു വർണല�ോകത്തേക്കാണ്.
ബാല്യ കൗമാര യവ്വനങ്ങളിൽ ദുരിതങ്ങൾപേറി ജീ
വിതത്തിന്റെ കയ്പുനീർ കുടിച്ച് തുല്യത നഷ്ടപ്പെട്ടു ജീ
വിക്കുന്ന, സമൂഹത്തിലെ ഓര�ോ കുട്ടിക്കൂട്ടുകാർക്കും 
ഇത്തരത്തിലുള്ള കുട്ടിക്കൂട്ടങ്ങൾ ഒരു പ്രച�ോദനമാക
ട്ടെയെന്നും ജീവിതത്തിന്റെ വെല്ലുവിളികൾ മറികട
ന്നു തങ്ങളുടെ സർവശക്തിയും ആവാഹിച്ചു മുന്നോ
ട്ടു കുതിക്കാൻ വേണ്ട സഹായങ്ങൾ നൽകുവാൻ 
ഒരായിരം പാലിയം ഇന്ത്യകൾ ജനിക്കട്ടെയെന്നും 
ആശംസിക്കുന്നു.
പങ്കെടുത്ത കുട്ടികൾ പരിപാടിക്കു ശേഷം വളരെ നല്ല 
പ്രതികരണമാണ് ഞങ്ങൾക്കു നൽകിയത്. അതിൽ 

ചിലത് ഇവിടെ പങ്കുവയ്ക്കുന്നു:
''കുട്ടിക്കൂട്ടം ഓൺലൈൻ സംഗമത്തിൽ പങ്കെടു
ക്കാനും എല്ലാവരെയും കാണാനും കഴിഞ്ഞതിൽ 
വളരെ സന്തോഷമുണ്ട്. ഓൺലൈൻ ഗെയിമിലും 
പങ്കെടുക്കാൻ കഴിഞ്ഞു. കുട്ടിക്കൂട്ടം നമുക്ക് മാനസി
ക�ോല്ലാസവും അത�ോട�ൊപ്പം അറിവും നൽകുന്നു.''
''കളികളും കലാപരിപാടികളും വളരെ രസകരമായി
രുന്നു. ഇനിയും ഇതുപ�ോലെയുള്ള പരിപാടികൾ സം
ഘടിപ്പിക്കുമെന്ന് പ്രതീക്ഷിക്കുന്നു. പാലിയം ഇന്ത്യ 
അംഗങ്ങൾക്ക് നന്ദി.''
''ഓൺലൈൻ കുട്ടിക്കൂട്ടം പരിപാടിയുടെ ഭാഗമാ
യതിൽ വളരെ സന്തോഷം. അടുത്ത പരിപാടിക്കായി 
കാത്തിരിക്കുന്നു!''
2021 എസ്.എസ്.എൽ.സി പരീക്ഷയിൽ എല്ലാ കു
ട്ടികളും മികച്ച മാർക്ക് വാങ്ങിയ സന്തോഷം ഞങ്ങ
ളിവിടെ പങ്കു വയ്ക്കട്ടെ. അത�ോട�ൊപ്പം അവർക്ക് 
എല്ലാവിധ പ്രച�ോദനവും സഹായവും നൽകി അവ
ര�ോട�ൊപ്പം നിൽക്കുന്ന മെന്റർമാക്ക് നന്ദിയും അറി
യിക്കുന്നു. 
(പാലിയം ഇന്ത്യയിലെ മെഡിക്കൽ സ�ോഷ്യൽ വർ
ക്കറാണ് ലേഖിക).

സാമൂഹിക പ്രതിബദ്ധതയും യുവാക്കളും 

മുഹമ്മദ്  ഷെഫീഖ് എസ്. 

സാന്ത്വന പരിചരണം സംബന്ധിച്ച ഒരു 
ക്ലാസിൽ പങ്കെടുക്കാൻ അവസരം ലഭി

ച്ചത് എന്റെ ജീവിതത്തിൽ ഒരു വഴിത്തിരിവായി. 
അവിടെ നിന്നും ലഭിച്ച അറിവ് ഉപയ�ോഗപ്പെടു
ത്തി ആർക്കെങ്കിലുമ�ൊക്കെ സാന്ത്വനമരുളാൻ കഴി
ഞ്ഞാൽ അതായിരിക്കും എനിക്ക് ജീവിതത്തിൽ 
ഏറ്റവുമധികം ചാരിതാർത്ഥ്യം നൽകുന്നതെന്ന് തി
രിച്ചറിഞ്ഞ ഞാൻ നാഷണൽ സർവ്വീസ് സ്‌കീമിൽ 
(എൻ.എസ്.എസ്) ചേർന്നു പ്രവർത്തിക്കാൻ തീരു
മാനിച്ചു. 
എൻ.എസ്.എസിൽ ചേർന്നതിലൂടെ എനിക്കുണ്ടായ 
മാറ്റം, മറ്റുള്ളവരുടെ വേദന സ്വന്തം വേദനയായി 
കണ്ടു പ്രവർത്തിക്കാൻ സാധിച്ചു എന്നതാണ്. ഒപ്പം, 
ആ വേദന ഇനി ആർക്കും വരുത്തരുതേ എന്ന പ്രാർ
ത്ഥനയും. വേദനിക്കുന്നവർക്കു വേണ്ടിയുള്ള പരി
ചരണം ഞാൻ ലക്ഷ്യമാക്കി. അതിന്റെ ഭാഗമായി 
ഞങ്ങളുടെ എൻ.എസ്.എസ് ഗ്രൂപ്പ് ഒട്ടനവധി സാ
ന്ത്വനപരിപാടികൾക്ക് തുടക്കം കുറിച്ചു. 
അതില�ൊന്നായിരുന്നു ആറ്റിങ്ങൽ വലിയകുന്ന് 
ആശുപത്രിയിലെ ര�ോഗികൾക്കും അവരുടെ കൂ
ട്ടിരിപ്പുകാർക്കും വേണ്ടിയുള്ള ഭക്ഷണ വിതരണം. 
മുടക്കം കൂടാതെ എല്ലാ ഞായറാഴ്ചയും ഇത് നടത്തി
ക്കൊണ്ടു പ�ോകാൻ ഞങ്ങൾക്ക് കഴിഞ്ഞു. ഇതിനെ
ല്ലാം നട്ടെല്ലായി ഞങ്ങൾക്കൊപ്പം നിന്ന പ്രോഗ്രാം 
ഓഫിസർ സക്കീർ ഹുസൈൻ സാറിനെയും ഞങ്ങ
ളുടെ ഗുരു ഗ�ോപൻ സാറിനെയും നന്ദിപൂർവ്വം സ്മരിക്കു
ന്നു. സർ ഞങ്ങള�ോട് പറയുമായിരുന്നു, ഈ ജീവിതം 
മറ്റുള്ളവർക്കു വേണ്ടിയാകുമ്പോൾ മാത്രമേ അത് പൂർ
ണ്ണമാകൂ; ഒരു വാക്കു ക�ൊണ്ടെങ്കിലും മറ്റൊരാൾക്ക് 

തണലാകുവാൻ സാധി
ക്കണമെന്ന്. 
ഒരിക്കൽ ഞങ്ങൾ കല്ലറ 
മുതിരക്കുഴി ആസ്ഥാന
മായി പ്രവർത്തിക്കുന്ന 
സ്‌നേഹതീരം സന്ദർശി
ച്ചു. ഹൃദയസ്പർശിയായ 
ഒ ര നു ഭ വ മ ാ യ ി രു ന്നു 
അത്. ഞങ്ങളിൽ ആ 
സന്ദർശനം വലിയ ത�ോ
തിലുള്ള മാറ്റമുണ്ടാക്കി. 
അവിടെയുള്ള നൂറ�ോളം അന്തേവാസികൾക്ക് 
ഓണസദ്യയുമായാണ് ഞങ്ങൾ എത്തിയത്. അവ
ര�ോട�ൊപ്പം ചെലവഴിച്ച സമയം ഞങ്ങൾ ജീവിത
മെന്തെന്നു പഠിച്ചു. ചിരിയും കളിയും മറന്നിരുന്ന 
അവർ, ഞങ്ങളെ കണ്ടതു മുതൽ എന്തെന്നില്ലാത്ത 
സന്തോഷത്തിലായിരുന്നു. 
ഇന്നത്തെ തലമുറ വഴിമാറി ചിന്തിച്ചപ്പോൾ അവർ 
പിന്തള്ളിയത് അവരുടെ മാതാപിതാക്കളെ ആയി
രുന്നു. അത് തിരുത്തിയെഴുതാൻ മാതൃകയാകണ
മെന്ന് അന്ന് ഞങ്ങൾ തീരുമാനിച്ചു. അവര�ോട�ൊ
പ്പമുള്ള ഓണസ്സദ്യയും ഓണപ്പരിപാടികളും വള
രെയേറെ സന്തോഷം പകർന്നു നൽകി. ആരുടെ
യെങ്കിലും കണ്ണീര�ൊപ്പാൻ സാധിച്ചാൽ അതാണ് 
ജീവിതത്തിൽ  ഏറ്റവും മഹത്തായ കാര്യം എന്ന് 
അന്ന് ഞാൻ മനസ്സിലാക്കി.
(മന്നാനിയാ ആർട്‌ സ് ആൻഡ് സയൻസ് 
ക�ോളേജിലെ ഒന്നാം വർഷ ബി. ക�ോം  വിദ്യാർ
ത്ഥിയാണ് ലേഖകൻ).

തിരുത്താം 
നമുക്ക് 

വാര്‍ത്തകള്‍ വിശേഷങ്ങള്‍

ഓർമ്മയുണ്ട്; ഓർമ്മയുണ്ട്. നല്ലതു പറഞ്ഞേ 
തുടങ്ങൂ. നെഗറ്റീവ് കാര്യങ്ങളുമായി തുട

ങ്ങില്ല.
മെഡിക്കൽ സ�ോഷ്യൽ വർക്കറായ ശ്രീമതി 
ബിൻസി എഴുതിയ ലേഖനം സഹയാത്രയുടെ 
കഴിഞ്ഞ ലക്കത്തിൽ വായിച്ചോ നിങ്ങൾ?
(അല്ല, ക്ഷമിക്കണം; ശ്രീമതി ബിൻസി എന്നൊ
ക്കെ എഴുതിക്കഴിഞ്ഞപ്പോൾ... ഛെ, എന്തെടാ 
ഇത്! എന്ന് വിക്കി സ്വയം ച�ോദിച്ചു പ�ോയി. ഇവ
രെയ�ൊക്കെ എങ്ങനെ സംബ�ോധന ചെയ്യണമെ
ന്ന് ഒരു പിടിയും കിട്ടുന്നില്ല. ബഹുമാനമുണ്ട്. കണ്ടി
ട്ട് വിക്കിയേക്കാൾ പ്രായം കുറവാണ്. ഇല്ലെങ്കിൽ 
ചേച്ചീ... എന്നു വിളിക്കുന്നതിൽ സ്‌നേഹവും ബഹു
മാനവും ഒക്കെയുണ്ടാവും. മാഡം എന്നു മനസ്സിൽ 
പറഞ്ഞു ന�ോക്കി. ഒട്ടും ശരിയാവുന്നില്ല. കുഴപ്പമി
ല്ലാത്ത വാക്കാണ്; ചിലരെയ�ൊക്കെ അങ്ങനെ വിളി
ക്കുമ്പോൾ ഒരപാകതയും ത�ോന്നുന്നുമില്ല. അതെന്താ
ണാവ�ോ അങ്ങനെ. പക്ഷേ ബിൻസി മാഡം എന്നു 
പറയുമ്പോൾ വല്ലാത്ത അകൽച്ച ത�ോന്നുന്നു. വിക്കി
യുടെ മാനസിക പ്രശ്‌നം ആയിരിക്കും അല്ലേ ഇത്. 
ഇനി എന്തായാലും വരുന്നിടത്തു വച്ചു കാണാം. വി
ക്കിയെക്കാളും ചെറുപ്പമായിരിക്കും. എങ്കിലും ബിൻ
സിച്ചേച്ചി എന്നങ്ങു വിളിക്കുകയാണ്. ബിൻസി
ച്ചേച്ചീ; പിണങ്ങരുതേ. ബഹുമാനം ക�ൊണ്ടാണേ. 
സ്‌നേഹത്തിൽ ചാലിച്ച ബഹുമാനം; ഓക്കേ?)
അപ്പോൾ ബിൻസിച്ചേച്ചി എഴുതിയിരിക്കുന്നത് സൗ
ജന്യമായി ര�ോഗികളെ കാൻസർ സെന്ററിലും മറ്റും 
ക�ൊണ്ടുപ�ോകുന്ന ഒരു ചേട്ടനെപ്പറ്റിയാണ്. പേര് 
ജ�ോഷി. വായിച്ചില്ലെങ്കിൽ 2021 ജൂലൈ ലക്കം 
എടുത്തു വായിച്ചു ന�ോക്കണേ കൂട്ടുകാരേ...

അവതരിപ്പിക്കുന്നത് വിക്കി

ദൈവം 
മനുഷ്യരിലൂടെ 

വിക്കി അമ്മയുടെ കൂടെ അമ്പലത്തിൽ പ�ോകാറു
ണ്ട്. അമ്മയ്ക്ക് ഇടയ്ക്കുപ�ോയി കുറേ പരാതി പറയണം. 
ചിലപ്പോൾ ദൈവത്തിനു രണ്ടു വഴക്കും ക�ൊടുക്കും, 
ഇങ്ങനെയാണ�ോ ചെയ്യേണ്ടത് എന്ന മട്ടിൽ. വിക്കി 
കൂടെ ഉണ്ട്. പക്ഷേ സ്വയം ഒരമ്പലത്തിൽ പ�ോ
കണമെന്ന് വിക്കിക്കു ത�ോന്നാറില്ല. എന്തിനാണു 
പ�ോകുന്നത്? ജ�ോഷിച്ചേട്ടനിലും ബിൻസിച്ചേച്ചി
യിലും അതു പ�ോലെ മനുഷ്യസ്‌നേഹമുള്ള അനേകം 
പേരിലും ഇല്ലാത്ത ഏതു ദൈവമാണ് അവിടെയ�ൊ
ക്കെ ഉണ്ടാവുക!
അതു പറഞ്ഞപ്പോഴാണ്. കഴിഞ്ഞ ദിവസം മനീഷ
ച്ചേച്ചി ഭ്രാന്തെടുത്ത് ഓടുന്നതു കണ്ടു. മുഖം കണ്ടാൽ 
സ്വന്തം വീട്ടിലെന്തോ വലിയ ദുരന്തം ഉണ്ടായെന്നു 
ത�ോന്നും. അന്വേഷിച്ചപ്പോൾ നമ്മുടെ കൂടെയുള്ള 
ക്വാഡ്രിപ്ലീജിയയുള്ള ഒരു ചേട്ടന് ക�ോവിഡ്. എന്തു
ചെയ്യും? ക�ോവിഡ് ചികിത്സിക്കാൻ അധികാരവും 
സൗകര്യവുമുള്ള ആശുപത്രിയല്ല നമ്മുടെ സ്ഥാപനം. 
ആഷ്‌ലച്ചേച്ചി ആരെയ�ോ നേരിട്ടു വിളിച്ചു. മനീഷച്ചേ
ച്ചി തെക്കും വടക്കും ഓടി ഒരുപാടു പേരെ ബന്ധപ്പെട്ടു. 
അവസാനം ഇങ്ങനെയുള്ളവർക്ക് പ്രത്യേക ശുശ്രൂഷ 
കിട്ടുന്ന ജനറൽ ആശുപത്രിയിലെ വാർഡ് കണ്ടുപി
ടിച്ച് അവിടെയാക്കി.
ബുദ്ധിമുട്ടുകളുണ്ടായിരുന്നു ആ ചേട്ടന്. ക്വാഡ്രി
പ്ലീജിയ ഉള്ള ഒരാളിന് ആവശ്യമുള്ള ശുശ്രൂഷയെല്ലാം 
ക�ൊടുക്കാൻ എന്തായാലും ഒരു ക�ോവിഡ് വാർഡിൽ 
സൗകര്യമുണ്ടാകാൻ സാധ്യതയില്ല. ഏതായാലും 
കുറച്ചു ദിവസം കഴിഞ്ഞപ്പോൾ ക�ോവിഡ് ടെസ്റ്റ് 
ചെയ്ത് നെഗറ്റീവ് ആണെന്നു കണ്ട ഉടനേ മനീഷച്ചേ
ച്ചിയും ആഷ്‌ലച്ചേച്ചിയുമെല്ലാം ചേർന്ന് ആ ചേട്ടനെ 
തിരിച്ച് നമ്മുടെ സ്ഥാപനത്തിലെത്തിച്ചു.

എംപതി അധികം കാണിച്ചാൽ ഫീസ് കിട്ടില്ല

പറഞ്ഞല്ലോ; നല്ല കാര്യം പറഞ്ഞല്ലോ? ഇനി വേണ
മെങ്കിൽ അല്പം മ�ോശമായ കാര്യവും പറയാമല്ലോ?
അല്പമല്ല, കുറച്ചു കൂടുതലായാല�ോ? 
ഒരു സദസ്സ്. ഏതാണ്ട് നൂറുപേർ വരും. മുക്കാൽ 
ഭാഗവും ഡ�ോക്ടർമാർ. പാലിയേറ്റീവ് കെയർ ആണ് 
ചർച്ച. പ്രത്യേകിച്ചും, പ�ൊതുവെ ര�ോഗചികിത്സയിൽ 
പാലിയേറ്റീവ് കെയർ എങ്ങനെ കൂട്ടിച്ചേർക്കാം എന്ന
തിനെപ്പറ്റി. ഒരുപാട് ചർച്ചയുണ്ടായിരുന്നു. ചെറുപ്പ
ക്കാരായ ഡ�ോക്ടർമാരായിരുന്നു കൂടുതൽ ഉത്സാഹം 
കാണിച്ചത്. ര�ോഗിയുമായുളള ആശയവിനിമയം പാ
ഠ്യപദ്ധതിയിലില്ലാത്തതിൽ ദുഃഖിക്കുന്നു ചിലർ. പാ
ലിയേറ്റീവ് കെയർ തന്നെ എന്തുക�ൊണ്ട് പാഠ്യപദ്ധ
തിയിലില്ലായെന്ന് ച�ോദ്യം ഉയർത്തുന്നു മറ്റൊരാൾ. 
അങ്ങനെ ചർച്ച മുൻപ�ോട്ടു പ�ോകവെ ഒരല്പം തലമൂത്ത 
ഒരു ഡ�ോക്ടർ എഴുന്നേൽക്കുന്നു. പറയുന്നു, 'സംഗതി
യ�ൊക്കെ ക�ൊള്ളാം. പക്ഷേ എംപതി കൂടുതൽ കാ
ണിച്ചാൽ ഫീസ് കിട്ടില്ല.'
നിശ്ശബ്ദത.
എങ്ങനെ പ്രതികരിക്കണം എന്ന് സദസ്സിൽ മിക്ക

വാറും ആർക്കും അറിയില്ല. തുടക്കത്തിലെ ആവേശ
മ�ൊക്കെ നനഞ്ഞു കുതിർന്ന മട്ടായി. വലിഞ്ഞിഴഞ്ഞ് 
ചർച്ച അടുത്ത അഞ്ചു മിനിട്ടിനുള്ളിൽ കലാശിച്ചു. 
എല്ലാവരും വീട്ടിൽ പ�ോയി ചായ കുടിച്ചിട്ടുണ്ടാകും.
ശരിയാണ് ഡ�ോക്ടറേ, ചിലരെങ്കിലും വരും, ഫീസ് 
തരാൻ കഴിവില്ലാത്തവർ. അതിനുമപ്പുറം ചിലർ 
ഭക്ഷണം കഴിച്ചിട്ടുണ്ടാവില്ല. ഒരു നേരത്തെ ഭക്ഷ
ണത്തിന് വല്ലതും ക�ൊടുക്കാൻ ത�ോന്നിയെന്നിരി
ക്കും. അല്പം കൈനഷ്ടമുണ്ടാവും. എന്നാലും കുടുംബം 
മുടിഞ്ഞു പ�ോകത്തക്ക രീതിയില�ൊന്നും ഉണ്ടാകാൻ 
വഴിയില്ല. ഇതിനെപ്പറ്റിയ�ൊന്നും കൂടുതൽ പറയാൻ 
വിക്കിക്കറിയില്ല. എന്നാലും പാലിയേറ്റീവ് കെയർ 
ക്ലാസ്സ് റൂമിൽ കേട്ട ഒരു ച�ോദ്യം, എല്ലാവർക്കും ജീ
വിതത്തില�ൊരു ഘട്ടമുണ്ടാവും, 'എന്തായിരുന്നു 
എന്റെ ജീവിതത്തിനർത്ഥം?' എന്ന്. മറ്റുള്ളവർക്കു 
വേണ്ടി എന്തെങ്കിലും ചെയ്യുന്നതാണ് നമ്മുടെ ജീ
വിതത്തിന് അർത്ഥം നൽകുന്നത് എന്ന് വിക്കിക്കു 
പ�ോലുമറിയാം. 
ഈ ലക്കത്തിൽ മുക്കം ഭാസി സാർ എഴുതിയ കഥ 
കണ്ടുകാണുമല്ലോ, ശ്രീബുദ്ധനെ കുറിച്ച്. അതും കൂടി 
മനസ്സിരുത്തി വായിക്കണേ സുഹൃത്തുക്കളെ.

എസ്.ഐ.പി.സി 
സമ്മേളനം 

തിരുവനന്തപുരം ജില്ലയിലെ സ്റ്റുഡൻസ് 
ഇനിഷ്യേറ്റീവ് ഇൻ പാലിയേറ്റീവ് കെയർ 
(എസ്.ഐ.പി.സി) അംഗങ്ങളായ ക�ോളേജ് 
വിദ്യാർത്ഥികളുമായി  പാലിയം ഇന്ത്യ 
ഒരു ഓൺലൈൻ സംവാദം സംഘടിപ്പി
ച്ചു. പാലിയം ഇന്ത്യയുടെ സ�ോഷ്യൽ എൻ
ഗേജ്‌മെന്റ് മാനേജർ ബാബു എബ്രഹാം 
പരിപാടി ഉദ്ഘാടനം ചെയ്തു. എസ്.ഐ.പി.
സിയുടെ സ്റ്റുഡന്റ്  ലെവൽ ക�ോർഡിനേറ്റർ 

സനീതാണ് അധ്യക്ഷത വഹിച്ചത്. പാലിയം 
ഇന്ത്യയുടെ കമ്മ്യൂണിറ്റി ഓർഗനൈസർ ഭരത് 
എസ്.ഐ.പി.സിയുടെ പ്രവർത്തനങ്ങളെപ്പ
റ്റി വിശദീകരിച്ചു. തുടർന്നുള്ള പ്രവർത്തനങ്ങൾ 
ആസൂത്രണം ചെയ്യുകയും പുതിയതായി ഈ വർ
ഷത്തെ വിദ്യാർത്ഥികളിൽ നിന്നുള്ള ക�ോഓർ
ഡിനേഷൻ ടീമിനെ തിരഞ്ഞെടുക്കുകയും ചെയ്തു. 
എസ്.ഐ.പി.സി വ�ോളന്റിയർ അനാമിക നന്ദി 
പ്രകടിപ്പിച്ചു. 

കുറേ നാളുകൾക്ക് മുൻപ്, വിവാഹത്തലേന്ന് 
നടക്കുന്ന മധുരം വയ്പ് ചടങ്ങിൽ പങ്കെടുക്കാ

നിടയായി. സാധാരണയായി വധുവിനെ/വരനെ 
എതിരേറ്റ്, മധുരം ക�ൊടുക്കുന്നത് അമ്മയാണ്. 
എന്നാൽ അതിനു തയ്യാറെടുത്ത് നിന്ന അമ്മയെ 
അതു ചെയ്യാൻ അനുവദിച്ചില്ല, പകരം പിതാവിന്റെ 
സഹ�ോദരിയാണത് നിർവ്വഹിച്ചത്. കാരണം ആ 
അമ്മ വിധവയായിരുന്നു. വിതുമ്പിക്കൊണ്ടു മാറി 
നിന്ന ആ അമ്മയുടെ മുഖം ഏറെ വേദനയുണ്ടാക്കി. 
വിവാഹത്തിന�ൊരുങ്ങുന്ന മകളെയ�ോ മകനെയ�ോ 
മനസ്സു തുറന്ന് അനുഗ്രഹിക്കാനും ആശീർവദിക്കാനും 
പെറ്റമ്മയ്ക്കല്ലാതെ ആർക്കാണ് കഴിയുക? 'സതി' 
എന്ന ദുരാചാരത്തെ തുടച്ചു നീക്കിയെങ്കിലും വിധവ
യുടെ അവസ്ഥ അങ്ങനെതന്നെ തുടരുന്നു എന്ന് കരു
തേണ്ടി വരുന്നു. വിവിധ പ്രദേശങ്ങളിൽ, വിവിധ സം
സ്‌കാരങ്ങളിൽ വിധവകളെക്കുറിച്ചുള്ള കാഴ്ചപ്പാടുകളും 
അവരനുഭവിക്കുന്ന വ്യഥകളും വ്യതിരിക്തമാണ്. 
അവരെ ഒന്ന് ഓർക്കാനും അവരുടെ പ്രശ്‌നങ്ങൾ
ക്ക് ഒരു പരിഹാരം കാണാനുമായിട്ടാണ് ഐക്യ
രാഷ്ട്ര സംഘടനയുടെ നേതൃത്വത്തിൽ 2011 മുതൽ 
എല്ലാ വർഷവും ജൂൺ 23ന് വിധവാദിനം ആചരി
ച്ചു പ�ോരുന്നത്. 
വിധവകളുടെ പ്രശ്‌നങ്ങളെക്കുറിച്ച്  സമൂഹത്തിൽ 
അവബ�ോധം സൃഷ്ടിക്കുക, അവരുടെ അവകാശങ്ങൾ 
നേടിയെടുക്കാൻ അവരെ ശാക്തീകരിക്കുക ഇത�ൊ
ക്കെയാണ് വിധവാ ദിനത്തിന്റെ പ്രധാന ലക്ഷ്യ
ങ്ങൾ. ഭർത്താവിന്റെ വിയ�ോഗത്തോടെ ജീവിതം 
യുദ്ധസമാനമാവുകയാണ്. അർഹമായ അവകാശ
ങ്ങൾപ�ോലും ലഭിക്കാതെ അവരിൽ പലരും പിന്ത
ള്ളപ്പെടുകയും ചൂഷണത്തിന് വിധേയമാവുകയും ചെ
യ്യുന്നു. 'വിധവ' എന്ന സംജ്ഞ കാലാകാലങ്ങളായി 
അവരിൽ സൃഷ്ടിക്കുന്ന ദുഷ്‌കീർത്തി (stigma) വളരെ 
വലുതാണ്. വിധവാ ദിനത്തിന്റെ ആചരണം ഇത്ത
രത്തിലുള്ള സ്റ്റിഗ്മ തുടച്ചുനീക്കാനും അവരുടെ സ്വ
ത്വബ�ോധം വീണ്ടെടുക്കാനും സഹായിക്കുന്നു. മാ
ത്രവുമല്ല, ക�ോവിഡിന്റെ പശ്ചാത്തലത്തിൽ വിധ

വിധവകൾക്കൊരു 
കൈത്താങ്ങ്

വകളുടെ എണ്ണം കൂടാൻ 
സാധ്യതയുണ്ടെന്നുള്ളതും 
ഓർക്കേണ്ടതുണ്ട്. പലരു
ടെയും ജ�ോലി നഷ്ടപ്പെട്ട് 
ജീവിതം വഴിമുട്ടുന്നത് കൂ
നിൻമേൽ കുരുപ�ോലെ
യാകുന്നതും ഇന്നത്തെ 
വാസ്തവമാണ്. 
പങ്കാളിയുടെ വേർപാട് 
ഓര�ോരുത്തരിലുമുണ്ടാ
ക്കുന്ന പ്രതിസന്ധികൾ 
വ്യത്യസ്തമാണ്. പ്രായം, 
സാമ്പത്തിക പശ്ചാത്തലം, കുഞ്ഞുങ്ങളുടെ പ്രായം, 
കുടുംബാംഗങ്ങളുടെ സഹകരണം തുടങ്ങി പല ഘട
കങ്ങളുമുണ്ട്. സാമ്പത്തിക ബുദ്ധിമുട്ട്, സാമൂഹികമായ 
ഒറ്റപ്പെടൽ, വൈകാരിക പ്രശ്‌നങ്ങൾ, പലതരത്തി
ലുള്ള ചൂഷണങ്ങൾ തുടങ്ങി അവർ കടന്നുപ�ോകുന്ന 
പ്രതിസന്ധികൾ ഒക്കെ നിരവധിയാണ്. പലപ്പോഴും 
തങ്ങൾ അനുഭവിക്കുന്ന പ്രശ്‌നങ്ങൾ ആര�ോടും പങ്കു
വയ്ക്കാൻ പ�ോലുമാകാതെ ഒറ്റപ്പെട്ടിറങ്ങി ജീവിക്കു
ന്നവർ ധാരാളമുണ്ട്. സമൂഹം കല്പിച്ചു നല്കിയിട്ടുള്ള 
'അപശകുന'മെന്ന സ്റ്റിഗ്മ അവരെ ഏറെ തളർത്തുന്നു. 
എന്തു ചെയ്യുമ്പോഴും ഒരു മൂന്നാം കണ്ണ് തങ്ങളെ പി
ന്തുടരുന്നുവെന്നത് അവരുടെ ആത്മവിശ്വാസത്തെ 
ബാധിക്കുന്നു. 
സാമ്പത്തിക സുരക്ഷിതത്വം ഉറപ്പുവരുത്തുന്നതിനും 
നിയമ പരിരക്ഷ നൽകുന്നതിനും വിധകളുടെ ക്ഷേ
മത്തിനായി കേന്ദ്ര-സംസ്ഥാന സർക്കാരുകൾ 
ധാരാളം പദ്ധതികൾ ആവിഷ്‌കരിച്ചിട്ടുണ്ടെങ്കിലും 
അവയെക്കുറിച്ച് കൃത്യമായ അറിവ് പലർക്കും ഇല്ല 
എന്നതാണ് സത്യം. പലതരത്തിലുള്ള ശാരീരിക 
മാനസിക ആര�ോഗ്യ പ്രശ്‌നങ്ങളും ഇവർക്ക് ഉണ്ടാകു
ന്നുണ്ട്. ഏകാന്തതയും, അനാഥത്വവും, ബന്ധങ്ങളും 
സൗഹൃദങ്ങളും ഇല്ലാതാകുന്നതും, വിഷാദവും ഉത്ക
ണ്ഠയും പ�ോലുള്ള മാനസികാവസ്ഥകളിലേക്ക് നയി
ക്കപ്പെടുന്നതായി പഠനങ്ങൾ കാണിക്കുന്നു. ചെറുപ്പ
ക്കാരിലായിരിക്കും ഇവ ആഴത്തിലുണ്ടാകുന്നത്. ജീ
വിതത്തിന്റെ പരിചയക്കുറവും, ഭാവിയുടെ അനിശ്ചി

തത്വവും അവരെ തളർത്തുന്നു. മക്കളില്ലാത്ത അവ
സ്ഥയ�ോ, മക്കൾ തീരെ ചെറുത�ോ ആണെങ്കിൽ ചില
പ്പോൾ ഭർതൃവീട്ടിൽ നിന്നിറക്കിവിടുന്ന സംഭവങ്ങളും 
ഉണ്ടാകാറുണ്ട്. നിയമ പരിരക്ഷയെക്കുറിച്ചുള്ള അറി
വുകുറവും പ�ോരാടാനുള്ള ധൈര്യക്കുറവും കാരണമാകു
ന്നു. ഇത്തരത്തിൽ ഒറ്റപ്പെടുന്നവരുടെ വ്യഥ ആര് മന
സ്സിലാക്കാൻ? നാടൻ ഭാഷയിൽ ''അന്തികൂട്ടിനാളി
ല്ലാതാകുന്ന'' അവസ്ഥ ഹൃദയത്തിലുണ്ടാക്കുന്ന മുറിവ് 
വിവരിക്കാനാകില്ല. ജീവിതപങ്കാളിയുടെ വേർപാടു
ണ്ടാക്കുന്ന നഷ്ടത്തിന് പകരം വെക്കാൻ ഒന്നിനും 
സാധിക്കുകയില്ല. പക്ഷേ, സുരക്ഷിതമായും ആത്മാ
ഭിമാനത്തോടെയും ജീവിക്കാനുള്ള അവകാശമാണ് 
അവർക്ക് ലഭിക്കേണ്ടത്. ഇതിന് സമൂഹത്തിന് 
വലിയ പങ്കുണ്ട്. 
സമൂഹത്തിന് ഒഴിച്ചുകൂടാനാകാത്ത ദൗത്യമാണ് ദുർ
ബലരായ ആളുകൾക്കുള്ള ശുശ്രൂഷകൾ. എന്നാൽ 
ഇന്ന് സമൂഹം ഇതിന് എത്ര ഗൗരവം ക�ൊടുക്കുന്നു 
എന്ന് സംശയമുണ്ട്. വൈധവ്യം ജീവിതത്തിൽ സൃ
ഷ്ടിക്കുന്ന ആഘാതത്തെ അതിജീവിച്ച്, വിജയകര
മായി ജീവിതത്തെ മുന്നോട്ട് നയിക്കാൻ സഹായി
ക്കുന്ന മൂന്ന് ഘട്ടങ്ങളെക്കുറിച്ച് കാത്‌ലീൻ റേയ്ൽ 
അവരുടെ അനുഭവത്തിൽ നിന്നുതന്നെ വിശദീക
രിക്കുന്നു.
1. 	 Grief: തന്റെ സങ്കടങ്ങൾ കേൾക്കാനും തന്നെ 

മനസ്സിലാക്കാനും ആരെങ്കിലുമ�ൊക്കെയുണ്ടെ
ങ്കിൽ എന്നു ത�ോന്നുന്ന അവസ്ഥ. ഏറ്റവും ദുർബ
ലമായ ഘട്ടമാണിത്. സമൂഹമായി അവരെ കരു
തേണ്ട അവസരമാണ്. ഓര�ോരുത്തരുടെയും സാ
ഹചര്യങ്ങളും പ്രശ്‌നങ്ങളും വ്യത്യസ്തമാകയാൽ 

അവർ ആയിരിക്കുന്ന അവസ്ഥയിൽ അവരെ 
മനസ്സിലാക്കുകയും ആവശ്യമായ സഹായവും 
പിന്തുണയും നൽകേണ്ടതുമുണ്ട്. അവർ ഒറ്റയ്ക്കല്ല 
എന്ന ബ�ോധ്യമാണ് ലഭിക്കേണ്ടത്. സ്‌നേഹവും 
കരുതലും യ�ോജിച്ചു നൽകുന്നതു വഴി കൂടുതൽ ശാ
ക്തീകരിക്കപ്പെടുകയും ഈ ഘട്ടം പിന്നിടാൻ സാ
ധിക്കുകയും ചെയ്യുന്നു. 

2. 	Growth: രണ്ടാമത്തെ ഘട്ടത്തിൽ കുറച്ചുകൂടി 
കാര്യക്ഷമമായി ചിന്തിക്കുവാനും തീരുമാന
മെടുക്കാനും സാധിക്കുന്നു. സാമ്പത്തിക കാര്യ
ങ്ങൾ ക്രമീകരിക്കാനും ഉത്തരവാദിത്തങ്ങൾ 
യഥാവിധി ചെയ്യാനും സാധിക്കുന്നു. ആദ്യഘട്ട
ത്തിൽ ലഭിക്കുന്ന പിന്തുണയാണ് രണ്ടാംഘട്ട
ത്തിൽ പ്രവർത്തന�ോത്മുഖരാക്കുന്നത്. 

3. 	Grace: വലിയ�ൊരു രൂപാന്തരം സംഭവിക്കുന്ന 
ഘട്ടമാണിത്. ജീവിതത്തെ പുനർനിർവചി
ക്കാനും കഴിവുകൾ പൂർണ്ണമായി ഉപയ�ോഗി
ക്കാനും ജീവിതം അർത്ഥപൂർണമാക്കാനും സാ
ധിക്കുന്നു. പുതിയ സൗഹൃദങ്ങളും സാധ്യതകളും 
അവരെ കരുത്തുള്ളവരാക്കുന്നു. കുടുംബത്തി
ന്റെ ഉത്തരവാദിത്തങ്ങൾ പൂർത്തീകരിക്കുന്ന 
ഇവരുടെ സേവനം സമൂഹത്തിന് ലഭ്യമാക്കാൻ 
സാധിക്കും. തങ്ങൾ കടന്നുപ�ോന്ന കനൽവഴിയി
ലൂടെ പ�ോകുന്നവർക്ക് കൈത്താങ്ങു ക�ൊടുക്കാൻ 
തീർച്ചയായും ഇവർക്ക് സാധിക്കും. കരുത്തോടെ 
ജീവിതത്തെ നേരിടാൻ ഇവർക്ക് കഴിയുകയും 
ചെയ്യും. 

(ലേഖകൻ കുവൈറ്റിൽ നഴ്‌സായി ജ�ോലി ചെയ്യു
ന്നു).

അന്താരാഷ്ട്ര നഴ്‌സസ് ദിനത്തോടനുബന്ധിച്ച് 11 വയസ്സുകാരി ശിവാനി വരച്ച ചിത്രം. 
പാലിയം ഇന്ത്യയുടെ വ�ോളന്റിയർ ലക്ഷ്മിയുടെ മകളാണ് ശിവാനി. 

മറ്റുള്ളവർക്ക് നൽകുന്ന
കരുതലും ദയയുമെല്ലാം നിങ്ങളുടെ
ഹൃദയത്തെ ഊഷ്മളമാക്കാൻ

തിരികെയെത്തട്ടെ
2006 ൽ പാലിയം ഇന്ത്യ തിരുവനന്തപുരം കേന്ദ്രമാക്കി  
ട്രിവാൻഡ്രം ഇൻസ്റ്റിട്യൂട്ട് ഓഫ് പാലിയേറ്റീവ് സയൻസസ് (ടിപ്‌സ്) സ്ഥാപിച്ചു.  
2012 മുതൽ ല�ോകാര�ോഗ്യ സംഘടനയുടെ ക�ൊളാബറേറ്റിംഗ് സെന്ററാണ്.

അർബുദത്തെത്തുടർന്ന് കടുത്ത വേദനയും ഒറ്റപ്പെടലും അനുഭവിക്കുന്നവർ, എയ്ഡ്‌സ ്ബാധിതർ, തളർവാതം 
പ�ോലെ ദീർഘകാലം പരിചരണം ആവശ്യമുള്ളവർ, വൃക്കര�ോഗികൾ എന്നിവർക്ക് വേദനയിൽ നിന്നും ആശ്വാസം, 
സാന്ത്വന പരിചരണം എന്നിവ ലഭ്യമാക്കുകയാണു ലക്ഷ്യം. തിരുവനന്തപുരം മെഡിക്കൽ ക�ോളേജ,് ജനറൽ ആശുപ
ത്രി, എസ.്എ.ടി എന്നിവിടങ്ങളിൽ ഒ.പി. നടത്തിയും കിടത്തിച്ചികിത്സാ വിഭാഗത്തില്‍  ര�ോഗികളെ അഡ്മിറ്റു ചെയ്തും 
വീടുകളിലെത്തിയും സാന്ത്വന പരിചരണം നൽകുന്നു. പാലിയം ഇന്ത്യയുടെ ഓഫീസിന്റെ നിശ്ചിതി ചുറ്റളവിലുള്ള 
പത്തിലധികം ലിങ്ക് സെന്ററുകളുമായി സാന്ത്വനപരിചരണം ബന്ധപ്പെടുത്തിയിരിക്കുന്നു.
കാൻസർ ര�ോഗികളുടെ കുട്ടികൾക്കു വിദ്യാഭ്യാസ സഹായം, കാൻസർ ര�ോഗികൾക്കു പുനരധിവാസം, നിർധന 
കുടുംബത്തിനു മാസംത�ോറും ഫുഡ്കിറ്റ് വിതരണം, ഡ�ോക്ടർമാർക്കും നേഴ്‌സുമാർക്കും സന്നദ്ധ പ്രവർത്തർക്കും 
സാന്ത്വന പരിചരണ പരിശീലനം, കാലിന് ചലനശേഷി നഷ്ടപ്പെട്ടവർക്ക് സാമൂഹ്യ നീതി വകുപ്പിന്റെ സഹകരണ
ത്തോടെ ഹാഫ ്വേ ഹ�ോം, ഉറ്റവരെ നഷ്ടപ്പെട്ടവരുടെ കൂട്ടായ്മ (ഉണർവ്വ്) തുടങ്ങി പ്രവർത്തനങ്ങൾ നിരവധിയാണ.് 
എല്ലാ സേവനങ്ങളും സൗജന്യമാണ്. ഉദാരമനസ്‌കരുടെയും മനുഷ്യസ്‌നേഹികളുടെയും സംഭാവനകളിലാണ് 
പാലിയം ഇന്ത്യ നിലനിൽക്കുന്നത്.

പാലിയം ഇന്ത്യ, ഐഷ മെമ്മോറിയല്‍ ഹ�ോസ്പിറ്റല്‍ ബില്‍ഡിംഗ്‌, 
ഈഞ്ചക്കല്‍ - ക�ോവളം ഹൈവേ, പരുത്തിക്കുഴി, മണക്കാട് പി.ഒ., തിരുവനന്തപുരം - 695009
Phone: 97467 45504   E-mail: info@palliumindia.org
Web: www.palliumindia.org

സംഭാവനകൾക്ക്  80 G(s) IV പ്രകാരം ആദായ നികുതി ഇളവ്. 

നിങ്ങൾ നൽകുന്ന ഒരു തുകയും ഞങ്ങൾക്ക് ചെറുതല്ല. നിങ്ങൾ വിശേഷാവസരങ്ങളിൽ ചെ
ലവിടുന്ന തുകയിൽ ചെറിയ�ൊരംശം ര�ോഗികളുടെ വേദനയകറ്റാൻ മാറ്റി വയ്ക്കു. ചെക്കുകൾ 
PALLIUM INDIA യുടെ പേരിൽ നൽകുക.

ബാങ്കുവഴി പണം നൽകാൻ
ഇന്ത്യയിൽ: എസ്.ബി.ഐ. പട്ടം (ക�ോഡ് 3355) SB A/c 30086491915, IFSC Code: SBIN 0003355 
വിദേശത്തുനിന്ന്:എസ.്ബി.ഐ,ഡൽഹി(ക�ോഡ് 00691), A/cNo: 40098265669. IFSC: SBIN0000691, 
SWIFT Code: SBININBB104
ആദായ നികുതിയിൽ ഇളവു ലഭിക്കുന്നതിനായി, സംഭാവനകള�ോട�ൊപ്പം PAN നമ്പറും വിലാസവും ഇനി 
മുതൽ നിർബന്ധമാണ് (10B, ഇൻകം ടാക്‌സ് ആക്റ്റ്). അതിനാൽ പാലിയം ഇന്ത്യയ്ക്കു സംഭാവന നൽകു
ന്നവർ ദയവായി ഈ വിവരങ്ങൾകൂടി ഞങ്ങൾക്ക് അയച്ചു തരാനപേക്ഷ.

ഗർഭാശയഗള 
കാൻസർ
ഡ�ോ. ഗ�ോപി വട്ടിയൂർക്കാവ്  

കാൻസർ അഥവാ അർബുദം സാധാരണ മനു
ഷ്യന് ഇന്ന് അപരിചിതമായ ഒരു ര�ോഗ

മല്ല. കാൻസർ... ആ വാക്ക് കേട്ടാലുടനെ നാം മര
ണത്തെ മുന്നിൽ കാണുന്നു. (ഇത് ശരിയായ ധാര
ണയല്ലെങ്കിൽ പ�ോലും.) എങ്കിലും ഈ ഭയം തീരെ 
ആസ്ഥാനത്താണെന്ന് പറയാനും സാധിക്കുകയില്ല.
ല�ോകത്തുണ്ടാകുന്ന മരണത്തിൽ 10% കാൻസർ ര�ോ
ഗങ്ങൾ മൂലമാണെന്ന് കണക്കുകൾ പറയുന്നു. ഓർ
ക്കുക, നേരത്തേതന്നെ കണ്ടുപിടിച്ചാൽ ചിലതരം 
അർബുദങ്ങൾ പരിപൂർണ്ണമായി ഭേദമാക്കാൻ സാധി
ക്കുമെന്ന ആശ്വാസവുമുണ്ട്.
ശത്രുവിനെക്കുറിച്ച് നമുക്ക് കുറച്ചറിവുണ്ടെങ്കിൽ 
അവനെ പിടിച്ചുകെട്ടാനും തുരത്താനും സാധിക്കും; 
സാധിക്കണം.
അതുക�ൊണ്ട് ഇതിനെക്കുറിച്ച് അവബ�ോധം വേണം.
കാൻസർ വരാതിരിക്കാൻ സഹായകരമായ ജീവി
തശൈലി അവലംബിക്കുന്നത് പലതരം കാൻസർ 
ര�ോഗങ്ങളും ഒഴിവാക്കാൻ സാധിക്കും.
ര�ോഗലക്ഷണങ്ങളുള്ളതായി സംശയം ത�ോന്നുന്നു
വെങ്കിൽ ഒരു ഡ�ോക്ടറെ കണ്ട് ര�ോഗനിർണ്ണയം നട
ത്തണം. ര�ോഗം കണ്ടുപിടിക്കുകയാണെങ്കിൽ, ഉചി
തമായ ചികിത്സകൾ എത്രയുംവേഗം എടുത്താൽ 
പലതരം കാൻസറുകളും പരിപൂർണമായി ഭേദമാ
ക്കാൻ കഴിയും.
ആരംഭഘട്ടത്തിൽ തന്നെ കണ്ടുപിടിച്ചു ശരിയായ 
ചികിത്സ നൽകിയാൽ പരിപൂർണമായി ഭേദമാ
ക്കാൻ കഴിയുന്ന കാൻസർ പലതുണ്ട്. ഇന്ത്യയിലെ 
80% അർബുദങ്ങളും വളരെ താമസിച്ചാണ് കണ്ടുപി
ടിക്കുന്നത്. കാരണം ഇതിനെപ്പറ്റിയുള്ള അജ്ഞത. 
ഇത് കാൻസർ ചികിത്സയിൽ പലവിധ പ്രശ്‌നങ്ങ
ളുണ്ടാക്കുന്നു.
നേരത്തെ കണ്ടുപിടിച്ചു ചികിത്സ നൽകിയാൽ ഭേദ

ശുശ്രൂഷകരുടെ ശ്രദ്ധയ്ക്ക് 

മാക്കാവുന്ന മൂന്നു കാൻസ
റുകൾ ഇവയാണ്.
1. 	 വായിലെ കാൻസർ
2. 	 സ്തനാർബുദം
3.	 ഗർഭാശയഗള 

കാൻസർ
ഇതിൽ ഗർഭാശയഗള 
ക ാ ൻ സ റ ി നെ  ക്കു റ ി
ച്ചാണ് ഇവിടെ വിശദീ
കരിക്കുന്നത്.
ഗർഭാശയഗള അർബുദം 
അധികവും ദുഃഖപര്യവ
സായിയായ ഒരു നീണ്ടകഥ പ�ോലെയാണ്. അഭ്യ
സ്ഥവിദ്യരായ സ്ത്രീകളിൽ പ�ോലും ഈ കാൻസർ 
കണ്ടുപിടിക്കുന്നത് വളരെ താമസിച്ചാണ്.
ഇതിനു കാരണങ്ങൾ പലതാകാം. സ്വകാര്യ ഭാഗ
ങ്ങളെപ്പറ്റി മറ്റുള്ളവര�ോട് സംസാരിക്കാനുള്ള മടി; 
ഡ�ോക്ടറെ കാണാൻ പ�ോയാൽ സ്വകാര്യത  നഷ്ട
പെടുന്ന പ്രശ്‌നം, ഇനി ഫലം മ�ോശമാണെങ്കിൽ 
അതിനെ അഭിമുഖീകരിക്കാനുള്ള ഭയം, ഒക്കെ തട
സ്സമാകാം. ദാരിദ്ര്യവും, സമൂഹത്തിലെ പുരുഷ മേധാ
വിത്തവും വലിയ കടമ്പകളാകാം. രണ്ടറ്റവും കൂട്ടിമുട്ടി
ക്കുവാൻ പാടുപെടുന്നവരുടെ ജീവിത ദുരിതവും കഷ്ട
പ്പാടും കൂടും.

എന്താണ് ഗർഭാശയഗള കാൻസർ?
സ്ത്രീകളിൽ കാൻസർ ബാധിക്കുന്നവരിൽ 18% ഗർ
ഭാശയഗളത്തിലായിരിക്കും കാൻസർ പിടിക്കുക. 
ഇത് നേരത്തെ നിർണ്ണയിക്കാവുന്നതും ചികിത്സ നട
ത്തിയാൽ പരിപൂർണമായും സുഖപ്പെടുത്താവുന്നതും 
ആണെന്ന കാര്യം ഇപ്പോഴും പലർക്കും അറിഞ്ഞു
കൂടാ എന്നത് ദുഃഖകരമാണ്.
സ്ത്രീകൾക്ക് വരുന്നതുക�ൊണ്ട് സമയാസമയമുള്ള 
ചികിത്സ പല അവസരത്തിലും കിട്ടുന്നില്ല എന്ന

താണു യഥാർത്ഥ്യം. മധ്യവയസ്‌കരുടെ ലൈംഗിക 
അവയവങ്ങളെ ബാധിക്കുന്ന ര�ോഗമായതുക�ൊണ്ടു
തന്നെ ഇത് മാരകമായിത്തീരുന്നു. ആര�ോടും ഒന്നും 
പറയാതെ ഒളിച്ചു വയ്ക്കപ്പെടുന്ന ര�ോഗം കണ്ടു പിടി
ക്കുമ്പോൾ ചികിത്സക്കതീതമായി കഴിഞ്ഞിരിക്കും.
ഈ ര�ോഗം ബാധിച്ച സ്ത്രീകളിൽ 41-45% പേരെയും 
പങ്കാളികൾ ഉപേക്ഷിച്ചതായി തെളിവുകൾ സൂചി
പ്പിക്കുന്നു.

എന്താണ് ഈ കാൻസറിന്റെ കാരണങ്ങൾ?
1. 	 വളരെ നേരത്തെ ആരംഭിക്കുന്ന ലൈംഗിക 

ബന്ധം
2. 	 പല പുരുഷന്മാരുമായുള്ള ലൈംഗിക വേഴ്ച
3. 	 പല സ്ത്രീകളുമായി ബന്ധപ്പെടുന്ന പുരുഷനുമാ

യുള്ള ബന്ധങ്ങൾ
4. 	ലൈ ംഗിക ശുചിത്വമില്ലായ്മ
5. 	ഹ്യൂ മൻ പാപ്പില�ോമ വൈറസ്, ഹെർപിസ് 

വൈറസ് ടൈപ്പ് 2 എന്നീ അണുബാധ.

ര�ോഗ നിർണ്ണയം എങ്ങനെ?
ആരംഭദശയിൽ വേദനയ�ോ രക്തശ്രാവമ�ോ ഇല്ല.
പരിചയസമ്പന്നനായ ഒരു ഡ�ോക്ടർക്കു പ�ോലും 
കണ്ണുകൾ ക�ൊണ്ട് ന�ോക്കിയാൽ ഗർഭാശയഗള 
കാൻസർ ര�ോഗമുണ്ടോയെന്ന് പറയാൻ കഴിഞ്ഞെ
ന്നു വരികയില്ല.

എന്നാൽ ഇപ്പോൾ ഭാഗ്യവശാൽ പാപ്പ്‌സ്മിയർ ടെസ്റ്റ് 
എന്ന ലഘുവായ പരിശ�ോധന വഴി ഗർഭാശയഗള 
കാൻസറ�ോ അതിനു മുന്നോടിയായ ക�ോശവ്യതി
യാനങ്ങള�ോ ഉണ്ടോ എന്നു വളരെ കൃത്യമായി മന
സ്സിലാക്കാൻ സാധിക്കും.
ഇതു ര�ോഗചികിത്സയിൽ ഒരു കുതിച്ചുചാട്ടം തന്നെ
യുണ്ടാക്കി.

ര�ോഗലക്ഷണങ്ങൾ എന്തെല്ലാം?
രക്തം കലർന്ന വെള്ള പ�ോക്ക്. ദുർഗന്ധമുള്ളതാകാം 
ചിലപ്പോൾ.
അസഹനീയമായ വേദന. ഈ കഠിന വേദന പല
പ്പോഴും നിയന്ത്രണ വിധേയമാകണമെന്നില്ല, ഒരു 
പ്രത്യേക സ്ഥലത്തു ബാധിക്കുന്നതായതുക�ൊണ്ട്. 
സൂക്ഷ്മ ഞരമ്പ് കൂടുതൽ ഉള്ള പ്രദേശത്തു വരുന്ന ഈ 
വേദന അതികഠിനമാണ്.
ലൈംഗിക ബന്ധത്തിനു ശേഷമുള്ള രക്തസ്രാവം, 
ആർത്തവം നിലച്ചവരിലുള്ള രക്തം പ�ോക്ക്, ഇങ്ങ
നെയുള്ള ര�ോഗലക്ഷണങ്ങൾ ഉള്ളവർ നിശ്ചയ
മായും ഒരു വിദഗ്ദ്ധ ഡ�ോക്ടറെ കണ്ട് പരിശ�ോധിപ്പി
ച്ചു കാൻസർ അല്ല എന്ന് ഉറപ്പുവരുത്തേണ്ടത് അത്യാ
വശ്യമാണ്.

ചികിത്സയും പ്രതിര�ോധവും 
ശസ്ത്രക്രിയ ക�ൊണ്ടും റേഡിയേഷൻ ക�ൊണ്ടും ഗർഭാ

ഗർഭാശയഗള കാൻസർ വരാതിരിക്കാൻ 
വഴിയുണ്ടോ?

ആധുനിക വൈദ്യശാസ്ത്രത്തിന്റെ വളർച്ചയിൽ 
ഏറ്റവും നിർണ്ണായകം വാക്സിനേഷൻ അഥവാ 
ര�ോഗം വരാതിരിക്കാനുള്ള കുത്തിവയ്പുകളാണ്. 
പ�ോളിയ�ോയും വസൂരിയും പേവിഷ ബാധയുമ�ൊ
ക്കെ നാം നിയന്ത്രിച്ചത് അങ്ങനെയാണ്.
ഇപ്പോൾ ഗർഭാശയഗള കാൻസറിനും പ്രതിര�ോധ 
കുത്തിവയ്പ് കണ്ടുപിടിച്ചിട്ടുണ്ട്. അതാണ് എച്ച്.
പി.വി (ഹ്യൂമൻ പാപ്പില്ലോമ വൈറസ്) വാക്സി
നേഷൻ.
ഇപ്പോൾ ല�ോകമാകെ പടർന്നു പിടിച്ച ക�ൊറ�ോണ 
ഒരു വൈറസാണെന്ന് എല്ലാവർക്കും അറിയാം. 
അതു ആർ.എൻ.എ വൈറസ് ആണ്. പക്ഷെ 
എച്ച്.പി.വി ഒരു ഡി.എൻ.എ വൈറസ് ആണ്. 
എച്ച്.പി.വി നൂറിലേറെ തരമുണ്ട്. അതിൽ 
പ്രധാനം എച്ച്.പി.വി 16, 18 ആണ്. ഇതാണ് ഗർ
ഭാശയഗള കാൻസറുണ്ടാക്കുന്നത്.
രണ്ടു തരം വാക്സിനുകൾ കിട്ടാനുണ്ട്:

1. GARDASIL 9: മാംസപേശികളിൽ കുത്തിവ
യ്ക്കും (IM). സാധാരണയായി രണ്ടു ഡ�ോസ് മരുന്ന് 
നൽകണം. കൗമാരപ്രായമായ പെൺകുട്ടികൾ
ക്കാണ് നൽകുന്നത്. 15 വയസ്സിനു മുകളിൽ മൂന്നു 
ഡ�ോസ് നൽകുന്നു. ഈ വാക്സിൻ HPV 6, 11, 16, 
18 തരങ്ങൾക്ക് എതിരെ പ്രതിര�ോധശക്തി നൽ
കുന്നു.
2. CERVARIX: ഇത് അപകടസാധ്യത കൂടുത
ലുള്ള HPV 16, 18 തരങ്ങൾക്ക് ഫലപ്രദമാണ്. ഒറ്റ
ത്തവണ ഒരു ഡ�ോസ് മതിയാകും. ഉത്തേജക മരു
ന്നിന്റെ (ബൂസ്റ്റർ ഡ�ോസ്) ആവശ്യമില്ല.
അനുയ�ോജ്യമായ കുത്തിവയ്പ്പ് നടത്തേണ്ടത് 
കൗമാരപ്രായമായ പെൺകുട്ടികളിൽ, വിവാഹ
ത്തിന് മുൻപാണ്. 25 വയസ്സിനു ശേഷം എടുക്കു
മ്പോൾ പ്രതിര�ോധം കുറഞ്ഞു വരുന്നതായി കാണു
ന്നുണ്ട്. അവർക്കു ഉപദേശവും സൂക്ഷ്മ പരിശ�ോധ
നയും നടത്തുക.

ശയഗള കാൻസർ ചികിത്സ നടത്താം. ര�ോഗം മറ്റു 
ശരീരഭാഗങ്ങിലേക്ക് വ്യാപിച്ചാൽ കീമ�ോ തെറാ
പ്പിയും (കാൻസർ മരുന്നുകൾ ക�ൊണ്ടുള്ള ചികിത്സ) 
റേഡിയേഷനും നൽകേണ്ടിവരുന്നു.
ഈ ര�ോഗം ഇപ്പോൾ നിശ്ചയമായും പ്രതിര�ോധി
ക്കാൻ കഴിയും എന്നുള്ള സന്തോഷ വാർത്തയും 
ഉണ്ട്. കൗമാര പ്രായത്തിലെ പെൺകുട്ടികൾക്ക് 
പ്രതിര�ോധ വാക്സിനേഷൻ ക�ൊടുത്താൽ മതി. 
പക്ഷെ ഇന്ത്യക്ക് ഇപ്പോഴും വിസ്തരിച്ചുള്ള ഒരു ര�ോഗ
പ്രര�ോധ കുത്തിവയ്പ്പ് പരിപാടി ഇല്ല എന്ന ദുഃഖസ
ത്യവും ഇതിന�ോടു ചേര്‍ത്തു വായിക്കണം. (വാക്‌സി
നേഷനെ കുറിച്ചുള്ള കൂടുതൽ വിവരങ്ങൾ ഇത�ോട�ൊ
പ്പമുള്ള ബ�ോക്‌സിൽ.)
ഓർക്കുക, നേരത്തെ കണ്ടുപിടിച്ചു ചികിത്സ നട
ത്തിയാൽ ഈ തരത്തിലുള്ള അർബുദ ര�ോഗങ്ങൾ 

പരിപൂർണ്ണമായി ഭേദമാക്കാവുന്നതാണ്.
പക്ഷെ ഇന്നും ഇന്ത്യയിൽ ഏതാണ്ട് 1,20,000 
പുതിയ ഗർഭാശയഗള കാൻസർ ര�ോഗികള്‍ ഓര�ോ 
വര്‍ഷവും ഉണ്ടാകുന്നു. ഇത് ഇവിടുത്തെ വ്യവസ്ഥ
യുടെ വീഴ്ചയും പരാജയവുമാണെന്ന് സമ്മതിക്കേണ്ടി 
വരും. ഇത് മാറ്റിയില്ലെങ്കിൽ കഷ്ടപ്പാടും ദുരിതവും 
സഹിക്കേണ്ടി വരുന്ന അവസ്ഥ തുടർന്നു ക�ൊണ്ടേ
യിരിക്കും.
ഇതിനെപ്പറ്റി നമ്മൾ ഓര�ോരുത്തരും ബ�ോധവാന്മാ
രാക്കേണ്ട സമയം അതിക്രമിച്ചിരിക്കുന്നു. അടുത്ത 
നൂറ്റാണ്ടിലെങ്കിലും ല�ോകത്തു നിന്നു നമുക്ക് ഈ 
ര�ോഗത്തെ തുടച്ചു മാറ്റാമെന്നു പ്രതീക്ഷിക്കുന്നു.

(പാലിയം ഇന്ത്യയുടെ വ�ോളന്റിയറും സഹയാത്ര
യുടെ അസ�ോസിയേറ്റ് എഡിറ്ററുമാണ് ലേഖകൻ).

പാലിയം ഇന്ത്യയുടെ വിദ്യാ
ഭ്യാസസഹായം ലഭിക്കുന്ന 
കുട്ടികൾക്ക് ഓൺലൈൻ 
ക്ലാസ്സുകളിൽ പങ്കെടുക്കാ
നായി പ്രൊജക്റ്റ് മാനേജ്മെ
ന്റ് ഇൻസ്റ്റിറ്റ്യൂട്ട് കേരള (പി.
എം.ഐ.കെ) ഫ�ോണുകളും 
ഹെഡ്‌സെറ്റുകളും നൽകി. 
നന്ദി.

തിരുവനന്തപുരം ക�ോളേജ് 
ഓഫ് എഞ്ചിനീയറിംഗ് 1986 
ബാച്ച് അലുംനി അസ�ോസി
യേഷൻ പാലിയം ഇന്ത്യ
യുടെ വിദ്യാഭ്യാസ സഹായ 
പദ്ധതിക്കായി 50,000  രൂപ 
നൽകി. നന്ദി. 

പത്തനംതിട്ട പയ്യനാമൺ ഇടവക പള്ളിയിലെ 
'അൾത്താര ബാലനിൽ' നിന്നും കഴിഞ്ഞ 

പത്തു വർഷമായി പാലിയം ഇന്ത്യയിൽ സ�ോഷ്യൽ 
വർക്കർ, അഡ്വക്കസി മാനേജർ, സ�ോഷ്യൽ എൻ
ഗേജ്‌മെന്റ് മാനേജർ എന്നീ നിലകളിൽ അക്ഷീണം 
പ്രവർത്തിക്കുന്ന ബാബു എബ്രഹാമിനെ നമ്മളിൽ 
പലർക്കും അറിയാം. അദ്ദേഹം ഇവിടെ എത്തിയത്, 
അദ്ദേഹത്തിന്റെ വാക്കുകളിൽ പറഞ്ഞാൽ, ''ഒരു 
നിയ�ോഗം പ�ോലെ'' ജീവിതത്തിൽ സംഭവിച്ചതെ
ല്ലാം, ദൈവത്തിന്റെ പദ്ധതി പ്രകാരമാണ്.
തികച്ചും ആത്മീയ ചുറ്റുപാടിൽ വളർന്നുവന്ന ബാബു, 
എസ്.എസ്.എൽ.സിക്കു ശേഷം, അജപാലകനാ
കണമെന്ന ആഗ്രഹത്തോടെ വൈദിക സെമിനാ
രിയിൽ ചേർന്ന് വൈദീക പഠനം ആരംഭിച്ചു. ഒപ്പം 
സെന്റ് മേരീസ് സ്‌കൂളിൽ പ്ലസ് ടു വിദ്യാർത്ഥിയു
മായി. അതിനു ശേഷം വൈദിക പഠനകാലയളവിൽ 
ഫില�ോസഫിയിൽ ബിരുദവുമാർജിച്ച്, 2007-ൽ 
പവിത്രമായ വൈദിക വേഷം സ്വീകരിച്ച ബാബു, നാ
ലാഞ്ചിറ സർവ�ോദയ വിദ്യാലയത്തിലും, കാട്ടാക്കട 
വിശ്വദീപ്തി സെൻട്രൽ സ്‌കൂളിലും അസിസ്റ്റന്റ്  അഡ്മി
നിസ്‌ട്രേറ്ററായി സേവനമനുഷ്ഠിച്ചു. തുടർന്ന് വൈദി
കപഠനത്തിൽ നിന്ന് മൂന്നു വർഷത്തെ ഇടവേളയെടു
ത്ത് കുറച്ചുകാലം പൂനയിലെ ബഥനി ആശ്രമത്തിൽ 
സേവനനിരതനായി. നാട്ടിൽ തിരിച്ചെത്തി വൈദിക 
പഠനം തുടരുന്നതിനു പകരം മലങ്കര കാത്തലിക് 
ക�ോളേജിൽ ചേർന്ന് സാമൂഹ്യ സേവനത്തിൽ ബി
രുദാനന്തര ബിരുദം (MSW with specialisation in 
Medical & Psychiatry) നേടി.
എം.എസ്.ഡബ്ല്യു പൂർത്തിയാക്കുന്നതിന് ഏതെ
ങ്കിലും അംഗീകൃത സന്നദ്ധസംഘടനയിൽ നിർബ
ന്ധമായും ഇന്റേൺഷിപ് ചെയ്യേണ്ടതുണ്ട്. പഠനകാ
ലത്ത് ബാബു സാകൂതം ശ്രദ്ധിക്കുകയും തിരുവനന്ത

പുരത്ത് ജീവകാരുണ്യ രംഗത്ത് വേറിട്ട പ്രവർത്തനം 
കാഴ്ച വെയ്ക്കുകയും ചെയ്തിരുന്ന പാലിയം ഇന്ത്യയി
ലാണ് അദ്ദേഹം ഇന്റേൺഷിപ്പിന് ചേർന്നത്. തുടർ
ന്നുള്ള കാര്യങ്ങൾ ബാബുതന്നെ പറയുന്നു: 
''പരിശീലന കാലയളവിൽ, പാലിയം ഇന്ത്യയിലെ 
നിസ്വാർത്ഥ പ്രവർത്തകർക്കൊപ്പം ദീർഘകാല 
പരിചരണം വേണ്ടുന്ന ര�ോഗഗ്രസ്തരായ സഹ�ോദര
ങ്ങളെ സന്ദർശിക്കാനും, അവരുടെ കഷ്ടപ്പാടുകൾ 
കണ്ടറിഞ്ഞ് കഴിയുംവിധം ആശ്വാസമെത്തിക്കാ

ദൈവനിയ�ോഗം 

സഹയാത്രികർ

സാന്ത്വനരംഗത്ത് പാലിയം ഇന്ത്യയുമായി സഹകരിച്ചു പ്രവർത്തിക്കുന്ന ഒട്ടേറെ സഹയാത്രി
കരുണ്ട്, പാഥേയവുമായി. കടന്നുപ�ോയ വഴിത്താരകളില�ൊക്കെയും പാദമുദ്രകൾ ചാർത്തിയ 
ഇവരെക്കൂടി നിങ്ങളുടെ ചിറകുകൾക്കു താഴെ ഉൾക്കൊള്ളുക. 

നുമുള്ള യത്നത്തിൽ പങ്കാളിയാകാനുള്ള നിരവധി 
അവസരങ്ങൾ എനിക്കുണ്ടായി. നാളുകൾ കഴിയു
ന്തോറും പാലിയം ഇന്ത്യയുമായി വല്ലാത്ത ഒരാത്മബ
ന്ധം ഉടലെടുക്കുകയും, ആ സ്ഥാപനത്തിൽ ചേർന്ന് 
പ്രവർത്തിക്കാനുള്ള തീവ്രമായ ആഗ്രഹം മനസി
ലുദിക്കുകയും ചെയ്തു. പരിശീലനം പൂർത്തിയാക്കി 
പാലിയം ഇന്ത്യ വിട്ടുപ�ോകുന്നതിനു മുൻപായി, ദൈ
വഹിതമെന്നോണം, ഡ�ോ. രാജഗ�ോപാൽ, അവിടെ 
തുടരാമ�ോയെന്ന് എന്നോട് ആരാഞ്ഞു. ഉടൻതന്നെ 
ഞാൻ സമ്മതമറിയിക്കുകയും, 2012 മെയ് ഒന്നിന് 
പാലിയം ഇന്ത്യയിൽ സ�ോഷ്യൽ വർക്കറായി 
ജ�ോലിയിൽ പ്രവേശിക്കുകയും ചെയ്തു.''
കഴിഞ്ഞ ഒരു പതിറ്റാണ്ടായി പാലിയം ഇന്ത്യയുടെ 
നെടുംതൂണുകളില�ൊന്നാണ് ബാബു.  തന്നിൽ നിക്ഷി
പ്തമായ ഉത്തരവാദിത്വങ്ങളിൽ ഒതുങ്ങാതെ സഹപ്ര
വർത്തകർക്കൊപ്പം നമ്മുടെ പരിചരണത്തിലുള്ള ര�ോ
ഗികൾക്ക് ചികിത്സയും മരുന്നും ഭക്ഷണവും ലഭ്യമാ
ക്കാനുള്ള ശ്രമങ്ങൾക്കും അവരുടെ കുട്ടികളുടെ തു
ടർപഠനത്തിനുള്ള സഹായം യഥാസമയം ലഭിക്കു
ന്നുവെന്ന് ഉറപ്പ് വരുത്താനുമ�ൊക്കെ വഹിക്കുന്ന 
പങ്ക് വളരെ വലുതാണെന്ന് സഹപ്രവർത്തകയായ 
ആഷ്‌ലാ റാണി ഓർക്കുന്നു. ''ഭിന്നശേഷിക്കാരുടെ 
കാര്യത്തിൽ പ്രത്യേക ശ്രദ്ധ ചെലുത്തുന്ന ബാബു 
അവരുടെ ജീവിതനിലവാരമുയർത്തുന്നതിന് ഉതകു
ന്നവിധം സഹായങ്ങൾ നേടിയെടുത്തു ക�ൊടുക്കാ
നുള്ള ശ്രമങ്ങളുമായി എപ്പോഴും മുന്നിലുണ്ട്. സാമൂഹ്യ 
പ്രതിബദ്ധതയുള്ള ഒരു വ്യക്തി എന്ന നിലയിൽ വീൽ
ചെയർ ഉപയ�ോഗിക്കുന്നവരുടെ അവകാശസംരക്ഷ
ണത്തിനായി പ്രവർത്തിക്കുന്ന ഓൾ കേരള വീൽ 
ചെയർ റൈറ്‌സ് ഫെഡറേഷന്റെ തിരുവനന്തപുരം 
ജില്ല ഉപദേശക സമിതി അംഗമായി പ്രവർത്തിച്ചു 
വരുന്നു. ഭിന്നശേഷിക്കാർക്കായി സംഘടിപ്പിക്കുന്ന 
എല്ലാ പരിപാടികളിലും തുടക്കം മുതൽ ഒടുക്കംവരെ 
അവരിൽ ഒരാളായി നിന്നുക�ൊണ്ട് അവർക്കു വേ
ണ്ടുന്ന ഏത് സഹായവും നൽകാൻ ബാബു മുൻനി
രയിലുണ്ടാകും. അദ്ദേഹത്തിന്റെ മനസ്സിലെ അളവി
ല്ലാത്ത കരുണയും സഹാനുഭൂതിയും വെളിവാക്കുന്ന 

നിരവധി സന്ദർഭങ്ങൾക്ക് സാക്ഷിയാകാൻ കഴി
ഞ്ഞിട്ടുണ്ട്”- ആഷ്‌ല പറയുന്നു.
പാലിയം ഇന്ത്യയുടെ പരിചരണത്തിലുള്ള ര�ോഗി
കളുടെ വാർഷിക ഒത്തുചേരൽ, കുട്ടികളുടെ വാർ
ഷികസംഗമമായ 'കുട്ടിക്കൂട്ടം', ഭിന്നശേഷിക്കാരായ 
ര�ോഗികളുടെ ഒത്തുചേരലും, തുടർന്നുള്ള കലാപരി
പാടികളും, വിന�ോദ�ോപാധികൾ, സംഘടനയുടെ 
ധനശേഖരണാർത്ഥം സംഘടിപ്പിക്കുന്ന ഭക്ഷ്യ
മേളകൾ, 'മഞ്ഞുതുള്ളി' ചിത്രപ്രദർശന വില്പനമേള, 
ആഗ�ോള സാന്ത്വനപരിചരണ ദിനം ഉൾപ്പടെ
യുള്ള വിശേഷാൽ ദിനങ്ങളുടെ ആഘ�ോഷ സന്ദർ
ഭങ്ങൾ, തുടങ്ങി എല്ലാ പരിപാടികളുടെയും വിജയ
കരമായ നടത്തിപ്പിൽ മെയ്യും മനസ്സും മറന്ന് മറ്റുള്ള
വര�ോട�ൊപ്പം ആദ്യാവസാനം ബാബു ഉണ്ടായിരി
ക്കും. ശാരീരിക അസ്വസ്ഥതകൾ അലട്ടുന്ന സന്ദർഭ
ങ്ങളിൽ അത�ൊന്നും വകവയ്ക്കാതെ പരിപാടികളുടെ 
വിജയത്തിനായി തുനിഞ്ഞിറങ്ങും. ചിലപ്പോൾ പരി
പാടികൾക്കു ശേഷം ആശുപത്രിവാസം വേണ്ടിവ
ന്നിട്ടുള്ള അവസരങ്ങളുമുണ്ടായിട്ടുണ്ട്. തന്നെ അല
ട്ടുന്ന ആര�ോഗ്യ പ്രശ്‌നങ്ങളും തുടർന്നുള്ള ആശുപത്രി 
വേളകളും, അത്തരമ�ൊരവസ്ഥയിൽ നിർധനരായ 
മറ്റുള്ളവർ എത്രമാത്രം കഷ്ടപ്പെടുന്നുവെന്ന് മനസ്സിലാ
ക്കാനും കൂടുതൽ കരുതല�ോടും സഹാനുഭൂതിയ�ോടും 
അവരുടെ ദുരിതങ്ങൾക്ക് അറുതി വരുത്താനുള്ള പ്ര
വർത്തനങ്ങൾക്ക് മനസ്സിനെ സ്വയം സമർപ്പിക്കാനു
മുള്ള അവസരമായി അദ്ദേഹം കരുതുന്നു.
''എല്ലാവരെയും അനുനയിപ്പിച്ചു ക�ൊണ്ട് പ�ോകാ
നുള്ള കഴിവ്, ഏത് പാതിരാത്രിയിലും പാലിയം 
ഇന്ത്യക്കു വേണ്ടി പ്രവർത്തിക്കാനുള്ള സന്നദ്ധത, 
കർമ്മ കുശലത, പ്രസന്നവും സൗമ്യവുമായ പെരു
മാറ്റം എന്നിവയ�ൊക്കെ ബാബുവിന്റെ പ്രത്യേകതക
ളാണ്. ഏൽപ്പിക്കുന്ന ചുമതലയിൽ നിന്ന് ഒഴിഞ്ഞു 

തന്നെ അലട്ടുന്ന ആര�ോഗ്യ 
പ്രശ്‌നങ്ങളും തുടർന്നുള്ള ആശുപത്രി 
വേളകളും, അത്തരമ�ൊരവസ്ഥയിൽ 
നിർധനരായ മറ്റുള്ളവർ എത്രമാത്രം 

കഷ്ടപ്പെടുന്നുവെന്ന് മനസ്സിലാക്കാനും കൂ
ടുതൽ കരുതല�ോടും സഹാനുഭൂതിയ�ോ

ടും അവരുടെ ദുരിതങ്ങൾക്ക് അറുതി 
വരുത്താനുള്ള പ്രവർത്തനങ്ങൾക്ക് 

മനസ്സിനെ സ്വയം സമർപ്പിക്കാനുമുള്ള 
അവസരമായി അദ്ദേഹം കരുതുന്നു.

വൈദികനെന്ന നിലയിൽ ഇടവകയി
ല�ൊതുങ്ങേണ്ടുന്ന സാമൂഹ്യ-കാരുണ്യ 
സേവനങ്ങൾ, വിശാലമായ മേഖലകളി
ലേക്കും വിവിധ പ്രദേശങ്ങളിലേക്കും 
വ്യാപിപ്പിച്ച് വ്യത്യസ്ത വിഭാഗങ്ങളി
ല്‍പെട്ട അനേകം അശരണർക്ക് പാ
ലിയം ഇന്ത്യയിലൂടെ സാന്ത്വനവും 
ആശ്വാസവും പരിചരണവും ലഭ്യമാ
ക്കാനുള്ള മഹത്തായ യത്നത്തിലേക്ക് 
വിഴിതിരിച്ചു വിട്ടതിലൂടെയും അതിലെ
ല്ലാം മനസ്സറിഞ്ഞ് പങ്കാളിയാകാൻ 
കഴിയുന്നതിലൂടെയും അളവില്ലാത്ത 
ആത്മസംതൃപ്തി അനുഭവിക്കുന്നുണ്ടെ
ന്നാണ് ബാബുവിന്റെ സാക്ഷ്യം. 

മാറുകയില്ലെന്ന് മാത്രമല്ല, വേണ്ടുന്ന സന്ദർഭങ്ങളിൽ 
മറ്റുള്ളവരുടെ ചുമതലകൾകൂടി മടികൂടാതെ ഏറ്റെടു
ക്കാനും സദാ തയ്യാറാണ്. ചില കാര്യങ്ങൾ ചെയ്യാൻ 
അപ്രതീക്ഷിത തടസ്സങ്ങൾ നേരിടുന്ന സന്ദർഭങ്ങളിൽ 
കാലവിളംബം കൂടാതെ അതു ചെയ്തുതീർക്കാൻ ആശ്ര
യിക്കാവുന്ന വ്യക്തികളില�ൊരാൾ ബാബുവാണ്. സാ
ന്ത്വന പരിചരണം സംബന്ധിച്ച അവബ�ോധം സമൂ
ഹത്തിലെത്തിക്കാൻ അദ്ദേഹം വഹിക്കുന്ന പങ്ക് നി
സ്തുലമാണ്. ഞങ്ങൾ ജ�ോലിക്കെത്തുമ്പോൾ ബാബു 
ഓഫീസിലുണ്ട്; ജ�ോലി കഴിഞ്ഞ് ഞങ്ങൾ ഇറങ്ങു
മ്പോഴും പലപ്പോഴും കർത്തവ്യനിരതനായി ബാബു 
അവിടെയുണ്ടായിരിക്കും.'' ഇത�ൊക്കെ ബാബുവിനെ
ക്കുറിച്ച് പാലിയം ഇന്ത്യയിലെ സീനിയർ വ�ോളന്റി
യറായ ലീലാദേവിയും സ്റ്റാഫംഗങ്ങളായ പ്രീതയും 
ജീനയും ഒക്കെ പറയുന്ന കാര്യങ്ങളാണ്. 
സ്‌കൂൾ, ക�ോളേജ് വിദ്യാർത്ഥികളെ സാന്ത്വനപ
രിചരണ മേഖലയിലേക്ക് ആനയിച്ച് അവരുടെ 
പൂർണ്ണ പങ്കാളിത്തത്തോടെ നടപ്പിലാക്കി വരുന്ന 
SANS-Pain (Student Against Needless Suffering 
& Pain) എന്ന കൂട്ടായ്മയുടെ രൂപീകരണത്തിലും 
അവർക്ക് വേണ്ടുന്ന മാർഗ്ഗനിർദ്ദേശങ്ങൾ നൽകുന്ന
തിലും ബാബുവിന് നിർണ്ണായക പങ്കുണ്ട്. 'കംപാഷ
നെറ്റ് കമ്മ്യൂണിറ്റി പ്രോഗ്രാം' എന്ന പാലിയം ഇന്ത്യ
യുടെ അഭിമാനപദ്ധതിക്ക് ചുക്കാൻ പിടിക്കുന്നതിലും 
അതിലൂടെ നൂറുകണക്കിന് സന്നദ്ധപ്രവർത്തകരുടെ 
ശൃംഖല കെട്ടിപ്പടുക്കുന്നതിലും അദ്ദേഹത്തിന്റെ പങ്ക് 
പ്രശംസനീയമാണ്. ട്രിവാൻഡ്രം ഇനിഷ്യെറ്റീവ് ഇൻ 
പാലിയേറ്റീവ് കെയർ (TIPC), ബ്ലഡ് ഡ�ോണർസ് 
കേരള, കേരള അസ�ോസിയേഷൻ ഓഫ്  പ്രൊ
ഫഷനൽ സ�ോഷ്യൽ വർക്കർസ് (KAPS) തുടങ്ങി 
നിരവധി സംഘടനകളുടെ ഭാരവാഹിയായും പ്രവർ
ത്തിക്കുന്നുണ്ട്.

വൈദികനാകാൻ ആഗ്രഹിച്ചിരുന്നെങ്കിലും അതിൽ 
നിന്നു മാറി പാലിയം ഇന്ത്യയിൽ ചേർന്ന് പ്രവർത്തി
ക്കാനിടയായത് ദൈവനിയ�ോഗം തന്നെയാണെ
ന്ന് ബാബു ഉറച്ച് വിശ്വസിക്കുന്നു. വൈദികനെന്ന 
നിലയിൽ ഇടവകയില�ൊതുങ്ങേണ്ടുന്ന സാമൂഹ്യ
-കാരുണ്യ സേവനങ്ങൾ, വിശാലമായ മേഖലകളി
ലേക്കും വിവിധ പ്രദേശങ്ങളിലേക്കും വ്യാപിപ്പിച്ച് വ്യ
ത്യസ്ത വിഭാഗങ്ങളില്‍പെട്ട അനേകം അശരണർക്ക് 
പാലിയം ഇന്ത്യയിലൂടെ സാന്ത്വനവും ആശ്വാസവും 
പരിചരണവും ലഭ്യമാക്കാനുള്ള മഹത്തായ യത്നത്തി
ലേക്ക് വഴിതിരിച്ചു വിട്ടതിലൂടെയും അതിലെല്ലാം 
മനസ്സറിഞ്ഞ് പങ്കാളിയാകാൻ കഴിയുന്നതിലൂടെയും 
അളവില്ലാത്ത ആത്മസംതൃപ്തി അനുഭവിക്കുന്നുണ്ടെ
ന്നാണ് ബാബുവിന്റെ സാക്ഷ്യം. കൃത്യാന്തര ബാഹു
ല്യത്തിനിടയിലും ദൈവശാസ്ത്ര പഠനം ഉപേക്ഷിച്ചി
ല്ലെന്ന് മാത്രമല്ല, ഓൺലൈനിലൂടെ അത് പൂർത്തി
യാക്കാനുള്ള ശ്രമത്തിലുമാണ് അദ്ദേഹം. ഇതിനെ
ല്ലാം ബാബുവിന് പ്രച�ോദനമായ പല കാര്യങ്ങളിൽ 
ഒന്ന് വിശുദ്ധ മദർ തെരേസയുടെ ജീവിതവും ചില 
സന്ദേശങ്ങളുമാണ്: ''സാധാരണ കാര്യങ്ങൾ അസാ
ധാരണമായ സ്‌നേഹത്തോടും അനുകമ്പയ�ോടും 
കൂടി ചെയ്യുക.'
''ഈ ഭൂമിയിലെ നമ്മുടെ ദിനങ്ങളുടെ എണ്ണം കൂട്ടാൻ 
നമുക്ക് കഴിയില്ല. പക്ഷെ ജീവിച്ചിരിക്കുന്ന ദിനങ്ങളെ 
സന്തോഷഭരിതമാക്കാൻ - നമുക്കു വേണ്ടിയും നമ്മുടെ 
സഹജീവികൾക്കായും - നമുക്ക് കഴിയും; അതിനുള്ള 
മനസ്സുണ്ടെങ്കിൽ.'' ജീവിതത്തെക്കുറിച്ച് ബാബു എബ്ര
ഹാമിന്റെ കാഴ്ചപ്പാട് ഇതാണ്. സാർത്ഥകമായ ജീ
വിതത്തിന് ആവശ്യമായതെല്ലാം ഇതിൽ അടങ്ങി
യിരിക്കുന്നു.
(തയ്യാറാക്കിയത്: ജി. ബാലചന്ദ്രൻ, വ�ോളന്റിയർ, 
പാലിയം ഇന്ത്യ).

സംഭാവനകൾക്ക് നന്ദി
ക�ോവിഡിന്റെ പശ്ചാത്തലത്തിൽ പലവിധ
ത്തിലുള്ള പ്രയാസങ്ങളിലൂടെയാണ് നാം ഓര�ോ
ത്തരും കടന്നുപ�ോകുന്നത്; പ്രത്യേകിച്ചും സാ
മ്പത്തികമായും മാനസികമായും. ഇത�ോട�ൊ
പ്പം ആര�ോഗ്യപരമായ ബുദ്ധിമുട്ടുകൾ വന്നാൽ 
സ്ഥിതി പിന്നെയും മാറിമറിയും. 
ക�ോവിഡ് കാലത്ത് വിവിധ തരത്തിലുള്ള 
ആവശ്യങ്ങൾ നേരിട്ട സമയത്ത് മുന്നോട്ടുവ
ന്ന്, പാലിയം ഇന്ത്യക്ക് താങ്ങായി നിന്നവരെ 
ഞങ്ങൾ നന്ദിയ�ോടെ, ആദരവ�ോടെ സ്മരിക്കു

ന്നു. അതിൽ പലരും പേരുകൾ പ�ോലും വ്യക്ത
മാക്കാൻ താല്പര്യമില്ലത്തവരാണ്. 
2021 ജൂണിൽ ഏകദേശം 62,000 രൂപവീതം 
വിലവരുന്ന മൂന്ന് ഓക്‌സിജൻ ക�ോൺസൻ
ട്രേറ്റർ നൽകിയ ഇന്റർനാഷണൽ അസ�ോസി
യേഷൻ ഓഫ് ഹ്യൂമൻ വാല്യൂസ് ന്യൂഡൽഹി, 
നൂറ�ോളം പൾസ് ഓക്‌സിമീറ്റർ നൽകി സഹാ
യിച്ച ലയ�ോള സ്‌കൂൾ ട്രിവാൻഡ്രം ഓൾഡ് 
ബ�ോയ്‌സ് അസ�ോസിയേഷൻ 1981 ബാച്ച് 
എന്നിവർക്ക്  പ്രത്യേകം നന്ദി അറിയിക്കുന്നു. 

സംഭവിക്കണം.'
എന്റെ തിരക്കഥയെ 
കുറുകേ മുറിച്ച് ,  മുഖം 
കുനിച്ച്, കതകു തുറന്ന് 
ആ സ്ത്രീ കടന്നുവന്നു. 
മാസ്‌കു ക�ൊണ്ട് പകുതി 
മുഖം മറഞ്ഞിരിക്കുന്ന
തിനാൽ എന്താണാ മന
സ്സിൽ  എന്നു പിടികി
ട്ടിയില്ല. മുഖം മനസ്സി
ന്റെ കണ്ണാടി എന്ന ച�ൊ
ല്ലുപ�ോലും ക�ോവിഡ് 
തിരുത്തി എഴുതി.
എന്റെ തിരക്കഥയ്ക്കു വിപരീതമായി, അവർ ഒന്നും മി
ണ്ടിയില്ല. ഞാൻ ര�ോഗിയുടേ അവസ്ഥയെ കുറിച്ചു 
സംസാരിച്ചു. കാര്യങ്ങൾ കൈവിട്ടു പ�ോവുകയാണെ
ന്ന് മനസ്സിലാക്കിക്കൊടുക്കാൻ ശ്രമിച്ചു. അപ്പോഴും 
അവർ നിശ്ശബ്ദയായിരുന്നു. ആ കണ്ണുകൾ ഈറന
ണിഞ്ഞിരുന്നു. കുറച്ചുനേരം താഴേക്കു ന�ോക്കിയിരു
ന്നു. പിന്നെ മുഖമുയർത്തി രണ്ടു മൂന്നു മിനിട്ട് എന്നെ
ത്തന്നെ മൗനമായി ന�ോക്കിയിരുന്നു. അത് മണിക്കൂ
റുകളായിട്ടാണ് എനിക്ക് അനുഭവപ്പെട്ടത്. എന്തൊ
ക്കെയ�ോ പറയണമെന്നുണ്ടായിരുന്നു. സമാധാനി
പ്പിക്കണമെന്നുണ്ടായിരുന്നു. പക്ഷേ ഞാനും മൗന
ത്തിലേക്ക് ഉൾവലിയുകയാണു ചെയ്തത്. ഒടുവിൽ 
ഈ നിശ്ശബ്ദതക്ക് വിരാമമിട്ട്, നന്ദി പറഞ്ഞ് അവർ 
തിരിഞ്ഞു നടന്നു.
അന്നു വൈകുന്നേരം ആ ര�ോഗി മരിച്ചു. ഞാൻ ആ 
സ്ത്രീയെ പിന്നെ കണ്ടിട്ടില്ല. പക്ഷേ ഞങ്ങൾ പങ്കു
വച്ച ആ മൗനം എന്നിൽ അലയടിച്ചു ക�ൊണ്ടേയി
രുന്നു. ചിലപ്പോഴ�ൊക്കെ എനിക്കു ത�ോന്നാറുണ്ട്, 
ഇതുപ�ോലെ വേർപാടിന്റെ ദുരന്തമുഖങ്ങളിൽ ഡ�ോ

ഒരുമിച്ച്, 
ആ ദുഃഖത്തിൽ 
പങ്കുചേരാം
ഡ�ോ. അനീഷ് ബഷീർ 

രാവിലെ റൗണ്ട്‌സ് കഴിഞ്ഞ് കൗൺസലിംഗ് 
റൂമിലെത്തി. ക�ോവിഡ് തുടങ്ങിയതിനു 

ശേഷം ഇത�ൊരു പതിവാണ്. ഇന്ന് ഐ.സി.യുവിൽ 
മൂന്നു വെന്റിലേറ്റർ ര�ോഗികളുണ്ടായിരുന്നു. അതിൽ 
രണ്ടുപേർ ക�ോവിഡ് ബാധിതരാണ്. ഒരാളുടെ 
നില അതീവ ഗുരുതരമാണ്. അബ�ോധാവസ്ഥയി
ലാണ്. ശ്വാസക�ോശം ആകെ തകർന്നിരിക്കുന്നു. 
രക്ഷപെടൽ കഷ്ടിയാണ്. നാൽപ്പതു വയസ്സേ ഉള്ളൂ 
പ്രായം. ഭാര്യയും രണ്ടു കുട്ടികളുമടങ്ങുന്ന കുടുംബം. 
അയാളുടെ ഭാര്യയെ കാത്താണ് ഞാനിരിക്കുന്നത്. 
കൗൺസലിംഗിന്.
അപ്പോൾ എന്റെ മനസ്സിൽ ഒരു തിരക്കഥ രൂപം ക�ൊ
ള്ളുകയായിരുന്നു:
ഭാര്യ മുറിയിൽ കടന്നുവരുന്നു.
'അദ്ദേഹത്തിന് എങ്ങനെയുണ്ട് ഡ�ോക്ടർ?'
'കുറച്ച് സീരിയസ്സാണ്.'
'രക്ഷപെടുമ�ോ ഡ�ോക്ടർ?'
'ന�ോക്കാമെന്നേ ഉള്ളൂ, വലിയ പ്രതീക്ഷയ്ക്കു വകയില്ല. 
ചെയ്യേണ്ടതെല്ലാം നമ്മൾ ചെയ്തു. ഇനി നിങ്ങളുടെ മന
സ്സിനെ ധൈര്യപ്പെടുത്തുക.'
'ഡ�ോക്ടർ, ഒരു ശതമാനമെങ്കിലും...'
'ചിലപ്പോൾ... പക്ഷേ അതിനെന്തെങ്കിലും മിറക്കിൾ 

പാലിയം കണ്ണാടി

എന്റെ തിരക്കഥയെ കുറുകേ മുറിച്ച്, 
മുഖം കുനിച്ച്, കതകു തുറന്ന് ആ സ്ത്രീ കട
ന്നുവന്നു. മാസ്‌കു ക�ൊണ്ട് പകുതി മുഖം 

മറഞ്ഞിരിക്കുന്നതിനാൽ എന്താണാ 
മനസ്സിൽ  എന്നു പിടികിട്ടിയില്ല. മുഖം 

മനസ്സിന്റെ കണ്ണാടി എന്ന ച�ൊല്ലുപ�ോ
ലും ക�ോവിഡ് തിരുത്തി എഴുതി.

ക്ടർമാർക്ക് ചെയ്യാവുന്ന ഒരു നല്ല കാര്യമാണ് ദുഃഖാർ
ത്തര�ോട�ൊപ്പം മൗനം പങ്കിടുക എന്ന്. 
'ജീവിതം ക്രൂരമാണ്.' 'വിധിയെ തടുക്കാനാവില്ല.' തുട
ങ്ങിയ സ്ഥിരം ഡയല�ോഗുകൾ പ�ൊള്ളയാണ് എന്ന് 
രണ്ടു കൂട്ടർക്കും അറിയാം. ചില സന്ദർഭങ്ങളിൽ മൗ
നത്തിന്റെ വില നമ്മൾ മറന്നു പ�ോകാറുണ്ട്.
മുറിവേറ്റ മനസ്സുകൾക്കു സാന്ത്വനമാകാൻ മൗനത്തിനു 
കഴിയും, വാക്കുകളേക്കാൾ. വാക്കുകൾ ചിലപ്പോൾ 
പിഴച്ചേക്കാം.
മഹാമാരിയുടെ ഈ കാലം എന്നെ പഠിപ്പിച്ച ഒരു 
പ്രധാന പാഠം, മരണവാർത്ത ബന്ധുക്കളെ അറി
യിക്കുമ്പോൾ ശ്രദ്ധിക്കേണ്ട ഇത്തരം ക�ൊച്ചുക�ൊ
ച്ചു കാര്യങ്ങളെക്കുറിച്ചാണ്. കുറഞ്ഞ കാലയളവിൽ, 
കൂടുതൽ മരണ വാർത്തകൾ ബന്ധുക്കളിലേക്ക് 

എത്തിക്കേണ്ട ഒരു സ്ഥിതി മുമ്പുണ്ടായിട്ടില്ല. അതും 
പ്രായം കുറഞ്ഞവരുടെ കാര്യത്തിലാകുമ്പോൾ ദുഃഖ
വാർത്തകൾ ബന്ധുക്കളിൽ എത്തിക്കുക എന്നത് 
ആര�ോഗ്യപ്രവർത്തകരെയും, ഡ�ോക്ടർമാരെയും സം
ബന്ധിച്ചിടത്തോളം വേദനാജനകമാണ്.
ആര�ോഗ്യപ്രവർത്തകരും കാലത്തിന�ൊത്ത് മാറേ
ണ്ടിയിരിക്കുന്നു. മരണവാർത്ത ബന്ധുക്കള�ോടു പങ്കു
വക്കുമ്പോൾ അവര�ോട�ൊപ്പം നമുക്കു മൗനത്തിന്റെ 
ഇടനാഴികളും കടന്നേ തീരൂ! നടന്നേ തീരൂ!
(ലേഖകൻ ഡി. എം. വയനാട് ഇൻസ്റ്റിറ്റ്യൂട്ട് ഓഫ് 
മെഡിക്കൽ സയൻസസിൽ പ്രൊഫസർ ഓഫ് മെ
ഡിസിനാണ്. Medetuit.com എന്ന വെബ്സൈ
റ്റിൽ പ്രസിദ്ധീകരിച്ച ലേഖനത്തിന്റെ സ്വതന്ത്ര വി
വർത്തനം: ഡ�ോ. എൻ. സുന്ദരേശൻ).

പാലിയേറ്റീവ് കെയർ ഫൗണ്ടേഷൻ 
ക�ോഴ്‌സുകൾ (ഓൺലൈൻ)

ഡ�ോക്ടർമാർക്കും നഴ്‌സുമാർക്കും ആര�ോ
ഗ്യരംഗത്തു പ്രവർത്തിക്കുന്ന മറ്റുള്ളവർക്കും 
വേണ്ടി പാലിയം ഇന്ത്യ പാലിയേറ്റീവ് 
കെയറിൽ ഫൗണ്ടേഷൻ ക�ോഴ്‌സുകൾ സം
ഘടിപ്പിക്കുന്നു. ക്ലാസ്സ് റൂം ക�ോഴ്‌സായി ആവി
ഷ്‌കരിച്ച പരിശീലന പരിപാടികൾ ക�ോവി
ഡിന്റെ സാഹചര്യത്തിൽ പ്രൊജക്റ്റ് എക്കോ
യുടെ സഹായത്തോടെ ഓൺലൈനായി നട
ത്തുകയാണ്. കേരളത്തിനകത്തും പുറത്തും 
നിന്നായി ഓര�ോ ക�ോഴ്‌സിലും  നൂറ�ോളം പേർ 
പങ്കെടുക്കുന്നു.
പാലിയേറ്റീവ് കെയറിന്റെ അടിസ്ഥാന തത്വ
ങ്ങൾ മനസ്സിലാക്കാൻ താത്പര്യമുള്ള ഡ�ോക്ടർ
മാർക്കു വേണ്ടിയാണ് ഫൗണ്ടേഷൻ ക�ോഴ്‌സ് 
ഇൻ പാലിയേറ്റീവ് മെഡിസിൻ (FCPM). 
യ�ോഗ്യത: എം.ബി.ബി.എസ് / ബി.ഡി.
എസ്; മെഡിക്കൽ/ ഡെന്റല്‍ കൗൺസിൽ റെ
ജിസ്‌ട്രേഷൻ. അടുത്ത FCPM ക�ോഴ്‌സ് തുട
ങ്ങുന്ന തീയതി: സെപ്റ്റംബര്‍ 1, 2021.
പാലിയേറ്റീവ് കെയറിൽ നഴ്‌സിംഗ് എന്ന 
വിഷയത്തെ ആസ്പദമാക്കി തയ്യാറാക്കിയ 
പരിശീലന പരിപാടിയാണ് ഫൗണ്ടേഷൻ 
ക�ോഴ്‌സ് ഇൻ പാലിയേറ്റീവ് നഴ്‌സിംഗ് 
(FCPN). യ�ോഗ്യത: ബി.എസ്.സി നഴ്‌സിംഗ് 

/ ജി.എൻ.എം; നഴ്‌സിംഗ് കൗൺസിൽ റെ
ജിസ്‌ട്രേഷൻ. അടുത്ത FCPN ക�ോഴ്‌സ് തുട
ങ്ങുന്ന തീയതി: സെപ്റ്റംബര്‍ 2, 2021.
ആര�ോഗ്യ രംഗത്തു പ്രവർത്തിക്കുന്ന അഥവാ 
പ്രവർത്തിക്കുവാൻ താത്പര്യമുള്ളവർക്കു 
വേണ്ടി (ഉദാഹരണം: സ�ോഷ്യൽ വർക്കർ, 
ഫിസിയ�ോതെറാപ്പിസ്റ്റ്, സൈക്കോളജി
സ്റ്റ്, ഫാർമസിസ്റ്റ്, വ�ോളന്റിയർ) പാലിയം 
ഇന്ത്യ നടത്തുന്ന ക�ോഴ്‌സാണ് ഫൗണ്ടേഷൻ 
ക�ോഴ്‌സ് ഇൻ പാലിയേറ്റീവ് കെയർ (FCPC). 
യ�ോഗ്യത: ബിരുദധാരി. അടുത്ത ക�ോഴ്‌സ് തു
ടങ്ങുന്ന തീയതി: ഓഗസ്റ്റ് 6, 2021.
ഓര�ോ ആഴ്ചയും ഒന്നര മണിക്കൂർ വീതമുള്ള 
ഒന്നോ രണ്ടോ സെഷനുകൾ എന്ന രീതിയി
ലാണ് ക്ലാസുകൾ ക്രമീകരിച്ചിരിക്കുന്നത്. 
ഈ ക�ോഴ്‌സുകളെക്കുറിച്ച് കൂടുതലറിയാനായി 
പാലിയം ഇന്ത്യയുടെ വെബ്‌സൈറ്റ് (https://
palliumindia.org/events), ഫേസ്ബുക്ക് 
(https://www.facebook.com/palliumindia) 
എന്നിവ കാണുക. വിവരങ്ങൾ ഈമെയിലിൽ 
ലഭിക്കാനായി പാലിയം ഇന്ത്യയുടെ ന്യൂസ് ലെ
റ്ററിനായി സബ്‌സ്‌ക്രൈബ് ചെയ്യുക (https://
palliumindia.org/). അല്ലെങ്കിൽ ഞങ്ങൾക്ക് 
എഴുതുക: tipsecho@palliumindia.org

